
SISTEMI I PARALAJMËRIMIT TË HERSHËM –
Qasje sis ematike për
parandalim të konfliktit

Raportet e Paralajmërimit të Hershëm të Kosovës paraqesin
pjesë të projektit “Sistemi i Paralajmërimit të Hershëm i
Kosovës”. Raportet e Paralajmërimit të Hershëm së pari janë 
promovuar në Bullgari, si mjet për parandalim të konfliktit të 
procesit vendimmarrës. Aktualisht, në kuadër të shumicës së
programeve të UNDP-së për EJL hartohen raportet vetiake
të paralajmërimit të hershëm, të cilat publikohen periodikisht.
Projekti „Sistemi i Parlajmërimit të Hershëm i Kosovës“ ka
për qëllim aftësimin e analistëve vendës për të parashikuar 
krizat potenciale dhe që, në bazë të përfundimeve përkatëse,
të japin këshilla lidhur me politikat për parandalim të krizave. 
Synohet që, për aktorët e zhvillimit dhe të ndërtimit të paqes 
në Kosovë, Raportet të bëhen mjete për planifikim strategjik,
reagim në kohë dhe ndërtim të politikave, duke nxjerrë
rekomandimet për masat përkatëse parandaluese, e në bazë të 
analizës së trendeve dhe monitorimit të indikatorëve kyç
sektoralë të faktorëve themelorë shkakësorë të konfliktit.

Raportet bashkëfinancohen nga USAID-i, kurse hartohen
nga Instituti për Hulumtime Zhvillimore “Riinvest” dhe nga
analistë të pavarur kosovarë. 

Për informata të mëtejme lidhur me projektin SPH luteni të 
kontaktoni Zyrën e UNDP-së në Kosovë, Lagjja Pejton, no.
14, Prishtinë; Tel.+381 (38) 249066/067; Fax: +381 (38) 
249065; email: mytaher.haskuka@undp.org.

Komentet dhe reagimet Tuaja janë të rëndësishme për
zhvillimin e mëtejmë të raporteve. Luteni që ato t’i dërgoni
në: early.warning.ks@undp.org.



INDIKATORËT E ZGJEDHUR

2001
Janar-Prill

2002
Maj-Gusht

2002
Prirja

Rritja e GDP-së (vjetore)*, % 13 7 7

Shkalla e inflacionit (vjetore)*, % 11 5-6

Kamatat (vjetore), % 14-22 12-18 12-18

Depozitat bankare, milion € 468 423-381 377-374

Depozitat e afatizuara, milion € 126 134-123 118-117

Pagat mesatare (mujore), € 200** - - -

Papunësia e regjistruar, numri i të papunëve -
242.428
(Shkurt)

248.254
(Qershor)

Indeksi i çmimeve, %
(Kahasuar me muajin tetor 2001)

- 107.4

Pensionet bazike (mujore), € - - 28 -

Pesimizmi politik, %
(“Deri diku të pakënaqur” ose “tërësisht të 
pakënaqur” me ecuritë e tanishme politike)

- - 70,0 -

Pesimizmi ekonomik, % 
(“Deri diku të pakënaqur“ ose “tërësisht të 
pakënaqur“ me ecuritë e tanishme ekonomike)

- - 50,8 -

Mirëqenia subjektive, % 
(Situata ekonomike në familje e njëjtë ose më e keqe 
sesa në vitin e kaluar) 

- - 72,6 -

Optimizmi lidhur me mirëqenien, % 
(Situata ekonomike në familje do të jetë e njëjtë ose 
më e mirë sesa tani) 

- - 57,4 -

Të kënaqur me punën e UNMIK-ut***, % - - 27,2 -
Të kënaqur me punën e PSSP-së, % - - 43,8 -
Të kënaqur me punën e Qeverisë, % - - 60,2 -
Të kënaqur me punën e Kuvendit të Kosovës, % - - 49,6 -
Të kënaqur me punën e KFOR-it, % - - 69,8

Kthimi i refugjatëve, numri i të kthyerve 1,425 874 (deri në qershor)

Siguria personale, % 
(“Deri diku të sigurt“ ose “shumë të sigurt“ në rrugë)

54,3 -

*      - Projeksion i trendit 
**    - Rreth 400 DEM 
***  - “Deri diku të kënaqur“ ose “shumë të kënaqur“ me punën e institucioneve

PËRMBLEDHJE
EKZEKUTIVE

Stabiliteti ekonomik dhe social. Situata ekonomike dhe sociale gjatë periudhës
maj-gusht 2002 nuk ka pësuar ndryshime qenësore në krahasim me periudhat
paraprake, përveç që lartësia e inflacionit ka tendencë rënieje nga 11%, sa ishte në
vitin e kaluar, në 5-6%. Aprovimi i Rregullores mbi formimin e Agjencionit
Kosovar të Mirëbesimit (AKM), startimi i skemës së pensioneve dhe trendet
relativisht të volitshme të disa treguesve makrokonomikë paraqesin procese pozitive
që janë shënuar gjatë kësaj periudhe. Megjithatë, ende janë të pranishme problemet
e shumta ekonomike dhe sociale. Problemet më të theksuara që vazhdojnë të 
shkaktojnë jostabilitet janë:

Shkalla e lartë e papunësisë,
Situata e rëndë në sektorin e energjisë,
Nivelet e tanishme të pagave në sektorët publikë. 

Përkundër seriozitetit të madh të këtyre problemeve, ende nuk është ndërtuar
ndonjë strategji konsistente në nivel të vendit, e cila ofron zgjidhje të tyre. 
Formulimi i strategjisë së qartë për zbutjen dhe eliminimin e këtyre probleme
paraqet çështje me prioritet të lartë për Institucionet e Përkohshme të
Vetëqeverisjes (IPV) dhe UNMIK-un.

Problemet tjera të cilat artikulohen nga ana e komunitetit të biznesit në Kosovë
janë: kushtet e pafavorshme për financim dhe kreditim investiv, asimetria dhe
joreciprociteti në marrëdhëniet tregtare me vendet fqinje, si dhe mungesa e 
komponentës sociale lidhur me punëtorët në Rregulloren mbi procesin e
privatizimit.

Stabiliteti politik dhe institucional. Stabiliteti politik dhe institucional në Kosovë
është përmirësuar dukshëm. Mirëpo, proceset aktuale të ndërtimit të institucioneve
demokratike dhe të transferit të disa kompetencave nga UNMIK-u kah faktori
vendës, në disa raste, është duke u përcjellur me mosmarrëveshje dhe tensione
ndërmjet institucioneve vendëse dhe UNMIK-ut, kështu që shkaktojnë pakënaqësi
ndër popullatën kosovare dhe çojnë kah humbja e besimit ndaj të të dyja palëve.
Çështjet tjera të cilat e vështirësojnë arritjen e stabilitetit më të madh politik dhe
institucional janë:

Mungesa e një mekanizmi efektiv të harmonizimit të qëndrimeve ndërmjet
UNMIK-ut dhe IPV-së, para marrjes së vendimeve të rëndësishme politike dhe 
aprovimit të ligjeve.
Funksionalizimi jo i plotë i IPV-së dhe tendenca e tejkalimit të kompetencave
aktuale të IPV-së, si dhe percepcioni për interpretimin restriktiv të Kornizës
Kushtetuese dhe Rezolutës 1244, nga pjesë të UNMIK-ut.
Ngathtësia e nxjerrjes së ligjeve nga ana e IPV-së. 
Mosushtrimi i autoritetit të IPV-së në Kosovën veriore dhe në disa enklava.

Statusi i Kosovës dhe çështja e Mitrovicës janë po ashtu çështje të cilat do të
ndikojnë në stabilitetin politik dhe institucional në të ardhmen. Vështirësi të
caktuara duhet pritur edhe gjatë konstituimit të asambleve komunale në ato komuna
ku përqindja e popullatës serbe para konfliktit ka qenë më e shprehur.

Përpjekjet e të gjitha institucioneve, vendëse dhe ndërkombëtare, dhe e aktorëve
relevantë politikë për arritjen e standardeve më të larta demoktratike, si dhe
harmonizimi i qëndrimeve ndërmjet UNMIK-ut dhe IPV-së para marrjes së 

vendimeve të rëndësishme politike, paraqesin elemente të rëndësishme për 
stabilizimin e mëtejmë politik dhe institucional në Kosovë.

Marrëdhëniet ndëretnike. Për dallim nga përmirësimi i gjendjes në disa sfera të
jetës shoqërore dhe ekonomike në Kosovë, marrëdhëniet ndërmjet shqiptarëve dhe
serbëve në të, e pjesërisht edhe ndërmjet shqiptarëve dhe romëve (ashkalive dhe
egjiptasve), nuk kanë shënuar ndonjë përparim inkurajues. Këto marrëdhënie
karakterizohen me shkallë të lartë të polarizimit ndërmjet shqiptarëve dhe serbëve
në gati të gjitha sferat e jetës shoqërore, politike dhe ekonomike. Problemet më të
theksuara aktuale, të cilat bëjnë që marrëdhëniet ndëretnike të janë të tensionuara
janë:

Mosrealizimi i të drejtave të njeriut të minoriteteve, sidomos i lirisë së lëvizjes
së tyre nëpër tërë territorin e Kosovës.
Procesi i ngadalshëm i kthimit të të zhvendosurve dhe refugjatëve dhe
kontestet rreth numrit të tyre.
Mossqarimi i fatit të të zhdukurve.
Funksionimi i strukturave paralele të Serbisë në Kosovë.

Përmirësimi i marrëdhënieve ndëretnike do të varet shumë nga angazhimi i plotë i
institucioneve kosovare dhe aktorëve politikë dhe jopolitikë, në veçanti të atyre
shqiptarë, në tejkalimin e problemeve ekzistuese dhe në depolitizimin e këtyre
marrëdhënieve. Në këtë drejtim është e nevojshme që edhe komuniteti serb të 
tregojë gatishmëri më të madhe se deri tani për pranimin e realiteteve të reja politike
dhe shoqërore të krijuara në Kosovë. Përcaktimi i kornizës kohore dhe planeve
aksionale gjegjëse nga ana e UNMIK-ut dhe IVP-së për përmbushjen e "pikave 
referente” të PSSP-së që përkojnë me marrëdhëniet ndëretnike do të ishte ndihmesë
e madhe për uljen e tensioneve të tanishme ndëretnike.

Siguria publike dhe personale. Gjatë gjashtë muajve të parë të vitit 2002, numri i 
tërësishëm i krimeve në Kosovë ka shënuar rënie në krahasim me periudhën
përkatëse të viteve 2000 dhe 2001, kështu që ka ndikuar në përmirësimin e sigurisë
publike dhe personale në përgjithësi. Megjithatë, gjatë kësaj periudhe janë shënuar
disa trende negative:

Numri i disa llojeve të krimeve (dhunimet, tentimdhunimet, sulmimet dhe 
vjedhjet me thyerje) është rritur në krahasim me të njëjtën periudhë të vitit të
kaluar.
Është regjistruar një numër i konsiderueshëm i krimeve serioze ndaj
pjesëtarëve të UNMIK-ut, KFOR-it, SHPK-së, stafit të KB-së dhe individëve 
nga bashkësia ndërkombëtare.

Hulumtimi ynë i opinionit tregon se një përqindje relativisht e madhe e 
respondentëve nuk ndihen të sigurt në shtëpi dhe në rrugë, çka indicon se siguria
ende nuk është e kënaqshme për një pjesë të kosovarëve, në veçanti për pjesëtarët e
minoriteteve. Rritja e efektivitetit në zbulimin e kryesve të krimeve, sidomos në 
rastet ku dyshohet se kryesit e krimeve dhe viktimat janë pjesëtarë të grupeve të 
ndryshme etnike, do t’i kontribuonte konsiderueshëm përmirësimit të mëtejmë të 
gjendjes së sigurisë dhe relaksimit të raporteve ndëretnike. Rritja e efektivitetit do t’i
kontribuonte edhe inkurajimit të paraqitjes së krimeve në polici.

Gjatë periudhës maj-gusht ka filluar të intensifikohet luftimi i krimit të organizuar,
korrupsionit dhe keqpërdorimeve në ndërmarrjet dhe shërbimet publike.
Hulumtimi ynë i opinionit indicon se shkalla e përhapjes së korrupsionit në Kosovë
është shumë më e madhe sesa që janë rastet deri tani të zbuluara. Efikasiteti më i
madh në zbulimin e rasteve të korrupsionit, si dhe i krimit të organizuar dhe
keqpërdorimeve, dhe përshpejtimi i proceseve gjyqësore përkatëse paraqesin
parakusht të rëndësishëm për stabilizimin e rrjedhave ekonomike dhe politike, por 
edhe të sigurisë publike dhe personale në Kosovë.

STABILITETI
EKONOMIK DHE 

SOCIAL

Trendet makroekonomike

1. Analiza e ndikimit të treguesve makroekonomikë në stabilitetin socio-
ekonomik të Kosovës është e vështirësuar nga mungesa e të dhënave dhe
statistikave relevante përkatëse[1]. Enti i Statistikës i Kosovës ende nuk është
aftësuar tërësisht për publikim të të dhënave gjithëpërfshirëse makroekonomike, çka 
paraqet pengesë serioze, pasi që mungesa e statistikave gjithëpërfshirëse, që kanë të
bëjnë me sferat e rëndësishme ekonomike, krijon vështirësi për vendim-marrësit
gjatë hartimit të politikave përkatëse. Megjithatë, analiza e të dhënave dhe
informatave në dispozicion tregon se gjatë katërmujorit të dytë të këtij viti nuk ka 
pasur ndryshime qenësore të treguesve makroekonomikë në krahasim me 
katërmujorin e parë të vitit 2002. Ndryshimet në trende vërehen kryesisht në
krahasim me vitin e kaluar - disa prej të cilave janë më pak të favorshme. Veçoritë e
disa prej treguesve makroekonomikë të këtij katërmujori dhe të gjysmës së këtij viti
në përgjithësi janë si vijon:

Bruto-produkti vendës dhe inflacioni. Sipas projeksionit të AQF-së,
shkalla vjetore e rritjes reale të GDP-së për vitin 2002 ka qenë paraparë të jetë
rreth 7%, kurse inflacioni 5-6%. Nuk ka paralajmërime zyrtare që gjatë 
gjysmës së parë të këtij viti të këtë ardhur deri të ndonjë shmangie nga këto
trende. Shkalla prej 7% e rritjes reale të GDP-së është më e ulët sesa ajo e
vitit 2001, ku sipas vlerësimeve të AQF-së ajo ka njëehsuar rreth 13%. Një
rënie e tillë e shkallës së rritjes së GDP-së në krahasim më vitin e kaluar është
pasojë e zvogëlimit gradual të donacioneve nga bashkësia ndërkombëtare,
mirëpo ende paraqet shkallë të lartë të rritjes vjetore.

Fig. 1.1. Prirja e lëvizjes së çmimeve gjatë periudhës tetor 2001 - qershor 2002, krahasuar me 
muajin tetor 2001. [Burimi: Monthly Macroeconomic Monitor, CFA, July, 2002]

Çmimet. Për dallim nga periudha tetor 2001 – shkurt 2002, kur çmimet kanë
shënuar ngritje permanente, duke filluar nga shkurti 2002 çmimet kanë filluar
të stabilizohen dhe të tregojnë një trend të uljes së tyre (shih Fig. 1.1). 
Periudha e ngritjes së çmimeve deri në shkurt korrespondon me fazën e
kalimit prej markës gjermane në euro si mjet zyrtar pagese, kur ngritja e
çmimeve është bërë në mënyrë artificiale, kurse stabilizimin e mëvonshëm të
çmimeve duhet kërkuar në rënien e fuqisë blerëse të popullatës, pas

investimeve të cilat i kanë bërë gjatë fazës intensive të rindërtimit. Me trendin
e tanishëm të forcimit të euros në krahasim me valutat tjera, mund të pritet
një trend i uljes së çmimeve të disa produkteve të cilat aktualisht importohen.
Tregtia dhe regjimi tregtar. Tregtia dhe bashkëpunimi tjetër ekonomik i
Kosovës me vendet fqinje ende haset në vështirësi. Liberalizimi i tregtisë në
Kosovë, përkatësisht importi dhe eksporti i lirë, ende nuk ka filluar t’i  tregojë
epërsitë e veta, pasi që është duke u realizuar në rrethana të raporteve 
josimetrike tregtare me IRJM-në, Malin e Zi dhe Serbinë. Derisa importi në
Kosovë është duke u realizuar në rrethana të një liberalizimi të plotë,
partnerët tjerë rajonalë janë duke aplikuar qasje restriktive dhe joreciprocitet
ndaj kompanive kosovare, sidomos në rastin e eksportit të mallrave të
Kosovës. Vetëm me Shqipërinë importi ngarkohet me tarifa të plota
doganore, ndërsa me IRJM-në, Malin e Zi dhe Serbinë importi realizohet pa
pagesë të tarifave doganore. Prodhuesit rajonalë kanë qasje të lirë në tregun e
Kosovës, ndërsa kompanitë kosovare kanë qasje të vështirë në këto tregje, 
pasi ngarkohen me dogana dhe akciza të plota. Për më tepër, mallrat
kosovare ngarkohen me një pagesë specifike të transportit tranzit prej 5% në
Serbi dhe 3-4% në Mal të Zi. Kjo situatë është duke u përcjellur me 
pakënaqësi në komunitetin e biznesit në Kosovë, sidomos të prodhuesve të 
produkteve bujqësore sezonale, të cilët në rrethanat ekzistuese tregtare
ndihen të pambrojtur.

Tabela 1.1. Opinioni lidhur me ecuritë ekonomike në Kosovë dhe situatën ekonomike në familje (në 
përqindje)

Ecuritë ekonomike në Kosovë Situata ekonomike në familje 

Shqiptarët Serbët Të tjerët Shqiptarët Serbët Të tjerët 

Aspak të kënaqur 31,8 55,4 36,7 19,3 27,7 36,7

Deri diku të pakënaqur 37 18,5 32,5 30,7 28,2 32,5

As të kënaqur as të pakënaqur 20,6 12,8 17,2 35,6 20,5 17,2

Deri diku të kënaqur 7,1 11,3 5,3 10,4 20 5,3

Shumë të kënaqur 1,3 0,5 3,6 3,7 2,1 3,6

ND/PP 2,1 1,5 4,8 0,2 1,5 4,8

Gjithsej 100,0 100,0 100,0 100,0 100,0 100,0

2. Disa nga trendet aktuale të pafavorshme ekonomike, sidomos ngritja e
çmimeve, e cila ka dominuar një kohë të gjatë në Kosovë, pagat e ulëta në sektorët e 
shërbimeve publike dhe problemet sociale me të cilat ballafaqohet shqoqëria
kosovare, kanë ndikuar që edhe opinioni i respondentëve të përfshirë në 
hulumtimin tonë të mos jetë i favorshëm përkitazi me ecuritë aktuale ekonomike.
Siç shihet nga tabela 1.1, 31,8% të shqiptarëve, 55,4% të serbëve dhe 36,7% të 
tjerëve nuk janë “aspak të kënaqur“ me ecuritë e tanishme ekonomike, kurse edhe 
përqindja e atyre që janë “të pakënaqur deri diku“ është shumë e lartë. Për shkak të
korelacionit të lartë ndërmjet percepcionit të ecurive ekonomike me ato politike të
respondentëve të hulumtimit tonë të opinionit, ku rreth 40% të atyre që janë “të
kënaqur“ me ecuritë aktuale ekonomike janë “të kënaqur“ edhe me ecuritë politike, 
modeli shpjegues i percepcionit të “kënaqësisë“ ose “pakënaqësisë“ me rrjedhat
politike i dhënë në tabelën 2.1 mund të përdoret edhe për shpjegimin kualitativ të 
percepcionit të “kënaqësisë“ ose “pakënaqësisë“ së opinionit publik me ecuritë
aktuale ekonomike.

Procesi i privatizimit

3.

4.

Aprovimi i Rregullorës së Agjencionit Kosovar të Mirëbesimit dhe përgatitjet
rreth fillimit të procesit të privatizimit paraqesin moment të rëndësishëm për
zhvillimin ekonomik të Kosovës. Megjithatë, modeli i privatizimit që po parashihet
të aplikohet perceptohet të ketë lënë anash dy aspekte të rëndësishme: a) 
disponimin dhe menaxhimin efikas të mjeteve nga shitja e aseteve të ndërmarrjeve
në pronë shoqërore, dhe b) politikën e nevojshme sociale që duhet të mbështesë
privatizimin. Për këto arsye, duhet pritur rritje të pakënaqësisë së punëtorëve në 
ndërmarrjet shoqërore. Shqyrtimi më me sens i çështjeve të sipërpërmendura gjatë 
hartimit të politikave operacionale mbi zbatimin e kësaj rregullore, debati me 
aktorët kosovarë dhe ndërtimi i konsensusit bazik për këto çështje do të kenë
rëndësi vendimtare për suksesin e privatizimit në Kosovë. Në të gjitha vendet e
Evropës Lindore dhe Juglindore është treguar një interesim më i madh për 
konsekuencat sociale të procesit të privatizimit, prandaj margjinalizimi i participimit
të intereseve të punëtorëve në Kosovë mund ta rrezikojë zhvillimin normal të 
procesit të privatizimit.

Stabiliteti bankar dhe financiar

Puna e bankave kontrollohet rigorozisht nga Autoriteti i Bankave dhe Pagesave
(ABP) të Kosovës. Raportet financiare të tyre bëhen publike nëpërmjet mediave,
dhe aktualisht nuk tregojnë shenja destabilizimi. Mirëpo, për shkak të procesit
shumë të ngadalshëm të nxjerrjes së ligjeve – deri në fund të gushtit nuk është
nxjerrë asnjë ligj në këtë lëmë - afarizmi i tyre është duke u zhvilluar në rrethana të
mungesës së instrumenteve të mjaftueshme të sigurisë afariste. Kështu, mungesa e 
rregulloreve mbi hipotekën dhe bankrotin bën që niveli aktual i pasigurisë dhe
rrezikut në kreditim të jetë i lartë, çka po shprehet negativisht në të gjitha 
instrumentet e kreditimit: kreditimi është afatshkurtër, kamatat janë të larta, afati i
kthimit të mjeteve është i shkurtër, grup-shumat janë të ulëta dhe ka mungesë të 
“grace” periudhës. Vazhdimi i dhënies së kredive në mungesë të aplikimit efektiv të
rregullores mbi hipotekën do të shprehet negativisht në disiplinën për kthimin e 
kredive të lejuara dhe do ta dëmtojë reputacionin fillestar të bankave të vendit.
Nxjerrja e përshpejtuar e rregullativës ligjore në këtë lëmë është parakusht i
rëndësishëm për nxitjen e politikës përkatëse kreditore të bankave dhe
institucioneve financiare jobankare.

Fig. 1.2. Shpërputhja ndërmjet depozitave dhe kredive (në milionë Euro). [Burimi: Monthly Statistics
Bulletin, PBA, July, 2002]

5.

6.

7.

Si edhe në kuartalin e parë të këtij viti, diferenca ndërmjet depozitave dhe
kredive bankare gjatë kuartalit të dytë është ende shumë e madhe, megjithëse pak 
më e vogël së në kuartalin e parë (Fig. 1.2). Depozitat e tërësishme tani janë
stabilizuar në nivelin 370-380 milionë €, kurse depozitat e afatizuara kanë shënuar
rënie, kështu që në qershor kanë arritur vlerën 114 milionë €, përkatësisht 30% të 
depozitave të tërësishme. Shuma e kredive ka shënuar një rritje të vogël, dhe në 
qershor ka arritur në rreth 59 milionë €, përkatësisht rreth 15% të depozitave të
tërësishme dhe 52% të depozitave të afatizuara. Rënia e depozitave të afatizuara, të
cilat paraqesin resurse të rëndësishme dhe të qëndrueshme bankare, është pasojë e 
politikës aktuale bankare e cila nuk e stimulon fare kursimin. Aktualisht në Kosovë
mbizotëron një disproporcion i madh ndërmjet kamatës vjetore për depozita të
afatizuara (rreth 2,5 %) dhe kamatës vjetore të dhënies së kredive (14 - 17 %).
Derisa në Kosovë ky shpërpjestim është 11,5-14,5 poena, në Slloveni është 5,5, në
Hungari 3,2, në Çeki 4,7 dhe në Portugali 3,9. Edhe depozitat e afatizuara
stimulohen shumë më tepër në vendet tjera sesa në Kosovë: në Shqipëri 7,7%,
kurse në IRJM 9,0%. Duke marrë parasysh faktin se stimulimi i kursimeve ndikon
pozitivisht në rritjen e depozitave të afatizuara dhe se, nga ana tjetër, rritja e këtyre
depozitave gjeneron mundësi më të mëdha kredidhënëse, sistemi bankar kosovar
duhet t’i zhvillojë mekanizmat për stimulim më të madh të depozitave në tërësi, e të
atyre të afatizuara në veçanti.

Papunësia

Shkalla e papunësisë në Kosovë vazhdon të jetë çështje brengosëse. Në bazë të
hulumtimeve të fundit, vlerësohet se 61,2% të popullatës kosovare paraqesin
popullatë të moshës së aftë për punë, nga e cila popullatë të punësuar janë vetëm
42,9%, kështu që shkalla e papunësisë është 57,1%[2]. Një shkallë e tillë e

papunësisë është shumë më e lartë sesa
në vendet e tjera të rajonit dhe ato në
tranzicion. Mbështetur në të dhënat e 
OECD-së[3], shkalla e papunësisë në 
Kosovë del të jetë 5 deri 10 herë më e 
lartë sesa në shumë vende në tranzion.
Dinamika e punësimit gjatë pesë muajve
të parë të këtij viti nuk ka ndryshuar gati
aspak në zbutjen e këtij problemi të madh
për shoqërinë kosovare. Kështu, derisa në
pesë muajt e parë të vitit 2001 punësimi
është rritur 9% dhe shtohej për çdo muaj
me normë mesatare prej 2%, në vitin

2002 punësimi për tërë periudhën pesëmujore është rritur vetëm 2% (shih tabelën
1.2)[4]. Sipas të dhënave zyrtare, papunësia e regjistruar gjatë pesë muajve të parë të
vitit 2002 ka shënuar rritje prej 3%[4]. Edhe pse kjo rritje është më e vogël sesa
gjatë të njëjtës periudhë të vitit 2001, kur ajo ishte rreth 5%, duke marrë parasysh
numrin e madh të të papunësuarve, një zvogëlim i tillë i shkallës së regjistruar të 
papunësisë ka shumë pak ndikim në zbutjen e problemit të papunësisë në Kosovë.

Tabela 1.2. Dinamika e punësimit gjatë periudhës janar-maj
2002

Viti 2001 Indeksi Viti 2002 Indeksi

Janar 146.460 1,00 178.644 1,00

Shkurt 151.575 1,03 178.672 1,00

Mars 154.209 1,02 179.376 1,00

Prill 157.013 1,02 181.236 1,01

Maj 159.981 1,02 181.915 1,00

Maj/janar 1,09 1,02

Burimi: AQF, Monitori mujor makroekonomik, qershor 2002 

Shkalla e lartë e tanishme e papunësisë paraqet burim të pakënaqësisë së madhe 
të popullatës dhe mund të ketë ndikuar konsiderueshëm në rënien e besimit të saj
në institucionet e Kosovës. Sipas hulumtimit tonë të opinionit, problemi i
papunësisë paraqet problemin e dytë më të madh me të cilin aktualisht ballafaqohet
Kosova - menjëherë pas statusit të pazgjidhur të saj (shih tabelën A.1 në aneks). 
Gjykuar sipas disa trendeve të pafavorshme të tanishme, duhet pritur se ky problem
do të ashpërsohet edhe më tepër në të ardhmen, sidomos në pikëpamje të të rinjve.
Arsyet themelore për këtë janë:

Tërheqja e organizatave qeveritare dhe joqeveritare nga Kosova, në të cilat
janë të punësuar mbi 16.000 kosovarë.
Kthimi i të rinjve nga shtetet e perëndimit, për shkak të statusit të
parregulluar të tyre në ato vende.
Rënia e trendit të themelimit të ndërmarrjeve të reja private në krahasim me
periudhën e mëparshme.

Në trendet negative të papunësisë do të ndikojë edhe fillimi i procesit të privatizimit
të ndërmarrjeve shoqërore, sidomos i atyre të cilat nuk kanë perspektivë të 
transformimit të tyre, por duhet t’i nënshtrohen procesit të falimentimit. Në një 
masë, edhe aplikimi i tatimit në paga do të ketë efekt negativ në këtë pikëpamje.

8.

9.

10.

Zbutja e problemit të papunësisë kërkon një çasje shumëdimensionale të
Qeverisë së Kosovës, UNMIK-ut dhe të pushtetit lokal. Në këtë kuptim, është me
rëndësi të hartohen programet dhe të ndërmerren masat për rritjen e punësimit të të
rinjve nëpërmjet aplikimit të instrumenteve të cilat do t’i cytnin bizneset për
punësim të ri. Ndër masat të cilat do të kontribuonin në këtë drejtim duhet veçuar:

Aplikimin e politikës tatimore, e cila do të stimulonte punësim të ri nëpërmjet
investimeve të reja. 
Sigurimin e kushteve më të volitshme kreditore nga burimet e jashtme dhe të
brendshme të lidhura me punësimin e ri.
Zhvillimin e negociatave me qeveritë dhe organizatat e jashtme që kthimi i të
rinjve nga këto shtete të bëhet krahas programeve për punësimin e tyre.
Orientimin afatgjatë të programeve mësimore të shkollave dhe fakulteteve në
pajtim me kërkesat e tregut të punës. 

Hartimi i projekteve përkatëse për realizimin e këtyre masave kërkon evidencë më
të kompletuar të të papunësuarve, strukturën moshore dhe kualifikuese të tyre,
dallimet sipas përkatësisë etnike etj. Tani për tani gati e gjithë kjo mungon. Sa për
ilustrim, aktualisht nuk është i njohur as numri i saktë i të papunësuarve. Sipas të
dhënave zyrtare, në qershor të vitit 2002 kërkonin punë 248.254 veta[4], kurse sipas 
evidencës së AQF-së të punësuar janë 181.915 veta (tabela 1.2). Këto të dhëna
dallojnë shumë nga vlerësimet e burimeve të tjera[5].

Sektori publik dhe pagat

Gjatë periudhës maj-gusht, situata në sektorin e energjetikës, e cila edhe ashtu 
nuk ka qenë e kënaqshme, është keqësuar shumë me dëmtimet e të dy blloqeve të 
termocentraleve „Kosova B“. Kjo ka shkaktuar rënien drastike të prodhimtarisë së 
energjisë elektrike dhe vendosjen e sistemit rigoroz të reduktimeve të energjisë
elektrike. Pasojat e një gjendjeje të tillë janë të mëdha, jo vetëm nga dëmet e 
drejtpërdrejta të shkaktuara në KEK, por sidomos nga ato indirekte, të cilat 
pengojnë veprimtarinë e rregullt të ekonomisë, të shërbimeve publike, të amvisnive
dhe të qytetarëve.

Gjendja e tanishme e rëndë me furnizim me energji elektrike nuk është pasojë
vetëm e dëmtimeve në termocentrale të shkaktuara nga fatkeqësitë natyrore, por 
edhe nga menaxhimi i dobët i tyre, i cili ka qenë i pranishëm një kohë të gjatë në të. 
Sanimi më i shpejtë i gjendjes në KEK dhe rritja e efikasitetit të shërbimeve të tjera 
publike ndërlidhet jo vetëm me gjetjen e burimeve financiare nga jashtë për këto
qëllime, por edhe me rritjen e shkallës së inkasimit të këtyre shërbimeve, çështje kjo
që kërkon angazhim urgjent.

Punëtorët e shërbimeve publike vazhdojnë të jenë të pakënaqur me nivelin e
tanishëm të pagave të tyre. Sipas të dhënave të fundit[4], pagat mesatare në këtë
sektor janë 131-191 €, kurse pagat mesatare më të ulëta janë ato në shëndetësi (134
€) dhe në arsim (140 €). Nga ana tjetër, sipas të dhënave të Entit Statistikor të
Kosovës[2], pagat mesatare në nivel të Kosovës në dhjetor të vitit 2001 ishin 400

DM (përafërsisht 200 €), çka do të thotë se pagat në arsim dhe shëndetësi tani
arrijnë vetëm 2/3 të pagave mesatare në nivel të Kosovës në fund të vitit të kaluar. 
Siç është vlerësuar edhe më parë[5], niveli i ulët i tanishëm i pagave në arsim dhe
shëndetësi rrezikon cilësinë e tyre, pasi që punëtorët e këtyre shërbimeve janë të
detyruar të bëjnë punë plotësuese jashtë këtyre institucioneve, për të siguruar
minimumin ekzistencial të familjeve të tyre. Hulumtimi ynë i opinionit tregon se një
përqindje e madhe e respondentëve të të gjitha nacionaliteteve pajtohen deri diku 
ose pajtohen plotësisht se në shëndetësi dhe në arsim ka korrupsion, çka mund të
jetë pjesërisht pasojë edhe e pagave të ulëta në këto shërbime publike krahasuar me
sektorët tjerë (tabela A.8 në aneks). 

E pakënaqur me nivelin e tanishëm të pagave, në fund të gushtit 2002, Sindikata e
Punëtorëve të Arsimit pati paralajmëruar grevën e tyre të përgjithshme për fillim të
muajit shtator. Në bazë të premtimeve të Ministrisë së Arsimit se do të ndërmerren 
masa për përmirësimin e pagave gjatë muajit shtator, sindikata e ka prolonguar këtë
grevë. Mirëpo, në rrethanat e tanishme, kur ekziston vendosmëria e institucioneve
vendore që buxheti i Kosovës të mos pësojë ndryshime të cilat do të shkaktonin
deficit buxhetor dhe kur vështirë se mund të gjenden burime të tjera për rritje të
pagave, duhet pritur se kërkesat e sindikatës së arsimit nuk do të plotësohen në
nivelin i cili do t’i përmbushte kërkesat e arsimtarëve, kështu që edhe greva e
arsimtarëve ka gjasa reale të realizohet brenda muajve që pasojnë[6]. Edhe
punëtorët e shëndetësisë po ashtu vazhdojnë të shfaqin pakënaqësitë e tyre me
nivelin, siç vlerësojnë ata, shumë të ulët të pagave, kështu që edhe në këtë sektor
duhet pritur reagime të njëjta si në atë të arsimit.

STABILITETI
POLITIK DHE 

INSTITUCIONAL

Proceset politike dhe zgjedhjet lokale

11. Stabiliteti politik dhe institucional në Kosovë është përmirësuar dukshëm. Ky
është konstatim pothuajse i përgjithshëm i instancave relevante ndërkombëtare dhe
vendëse[1]. Mirëpo, procesi aktual politik i ndërtimit të institucioneve funksionale
demokratike dhe i transferit të disa kompetencave nga UNMIK-u kah faktori
vendës, në disa raste, është duke u përcjellur me disonanca dhe tensione ndërmjet
institucioneve vendëse dhe UNMIK-ut, kështu që shkaktojnë pakënaqësi ndër
popullatën kosovare dhe çojnë kah humbja e besimit ndaj të dyja palëve. Problemet
që paraqiten në këto raste kanë të bëjnë me përmbajtjen dhe dinamikën e transferit
të kompetencave dhe pushtetit, mirëpo krijohen edhe nga keqkuptimet të cilat me
gjasë burojnë nga kulturat e ndryshme politike. Në rastet ekstreme, zyrtarët e
UNMIK-ut insistojnë që institucionet e përkohshme t’i përmbahen rigorozisht
fushëveprimit dhe kompetencave të përcaktuara me Kornizën Kushtetuese 
(edukimi, shëndetësia, puna, bujqësia, shërbimet publike e të ngjashme), kurse
autoritetet kosovare në deklaratat dhe veprimet e tyre përpiqen t’i zgjerojnë
kompetencat edhe në domene të të drejtave të rezervuara për UNMIK-un. Për këtë
arsye, gjatë periudhës maj-gusht, kryeadministratori M.Steiner ka reaguar në disa 
raste ndaj tejkalimit të kompetencave duke “urdhëruar institucionet [e Kosovës] që 
të fokusohen në detyrat urgjente në kuadër të kompetencave që i kanë”. Nxjerrja e
Rezolutës mbi kufijt nga ana e Kuvendit të Kosovës[2] dhe suspendimi i saj i
menjëhershëm nga ana e PSSP-së paraqesin konfrontimin e parë ndërmjet PSSP-së
dhe institucioneve vendëse, i cili rezultoi me përdorimin e autorizimit të PSSP për
t’i shfuqizuar vendimet e institucioneve vendëse për të cilat mendon se janë në 
kundërshtim me Rezolutën 1244, Kornizën Kushtetuese dhe me aktet tjera ligjore
dhe nënligjore të cilat rregullojnë autorizimet dhe kompetencat e institucioneve
vendëse. Rasti i dytë ka të bëjë me marrëveshjen e Ministrisë për Tregti dhe Industri
dhe simotrës së saj nga Shqipëria, kur PSSP e anuloi këtë marrëveshje, duke e 
nënshkruar të njëjtën shumë shpejt në Tiranë dhe duke i zbutur kështu
mosmarrëveshjet rreth kësaj çështjeje.

Disonanca dhe mosmarrëveshje ndërmjet PSSP-së dhe IVP-së duhet pritur edhe në
të ardhmen rreth çështjeve për të cilat IVP-ja konsideron se duhet të kalojnë në
kompetencë të faktorit vendës, ose për çështjet për të cilat IPV-ja konsideron se
janë me interes vital për kosovën dhe të ardhmen e saj. Njëra ndër këto çështje
është edhe Rregullorja 2001/19, e cila është nxjerrë nga PSSP-ja paraprak - Hans
Hekerup. Sipas kësaj rregulloreje, Autoriteti Qendror Fiskal (AQF) është i ndarë
nga Ministria për Ekonomi dhe Financa dhe ajo kontestohet nga përfaqësuesit e 
Qeverisë dhe kërkohet që të rishikohen dispozitat kontestuese të kësaj
rregulloreje[3]. Në mënyrë që në të ardhmen të evitohen mosmarrëveshjet dhe
tensionet ndërmjet institucioneve të UNMIK-ut dhe atyre vendëse, duhet të 
ndërtohen mekanizmat e mirëfilltë të këmbimit të informacionit dhe të koordinimit
të veprimeve të ndërsjella mes UNMIK-ut dhe institucioneve vendëse; në këtë
mënyrë, krahas rritjes së besimit të ndërsjellë, do të arrihej një efektivitet më i madh
i punës si të institucioneve vendëse po ashtu edhe atyre të UNMIK-ut.

12. Arrestimet e kohëve të fundit të disa grupeve të ish-komandantëve të UÇK-së
dhe të TMK-së nga tri regjionet ku është zhvilluar lufta çlirimtare - Zona e Llapit, e
Drenicës dhe e Dukagjinit - për krimet që dyshohet se këto grupe i kanë bërë gjatë 
luftës ndaj civilëve shqiptarë, ka gjeneruar reagime të ashpra të një pjese të mediave
dhe të disa partive politke, si dhe protesta të shumta të popullatës. Në këtë rast,
arrestimet janë karakterizuar si arrestime politike dhe si tendencë për të zhvlerësuar
luftën e UÇK-së dhe për të komprementuar udhëheqësit e saj. Përveç kësaj,
arrestimet janë kritikuar edhe si zbatim i ligjeve diskriminuese të Serbisë të
aprovuara para konfliktit të vitit 1999. Nga ana tjetër, UNMIK-u, organet e
hetuesisë dhe gjyqet kanë deklaruar se arrestimet nuk janë të motivuara politikisht,
por janë zhvilluar sipas procedurave ligjore të zbulimit dhe të ndjekjes së krimeve në
bazë të zbulimeve dhe dëshmive serioze. Pas incidentit që ka ndodhur ndërmjet
protestuesve dhe policisë së UNMIK-ut në Deçan - ku ka pasur të lënduar si në 
anën e protestuesve po ashtu edhe në atë të policisë ndërkombëtare, ndaj këtyre
arrestimeve ka reaguar edhe Qeveria e Kosovës, duke i cilësuar ato si arrestime
politike. Përveç nga UNMIK-u, reagimi i tillë i Qeverisë është kritikuar edhe nga
aktorët ndërkombëtarë, kështu që gjatë një periudhe realtivisht të shkurtër është
krijuar një atmosferë e tendosur në relacionin Qeveria - UNMIK-u.

Ndërkohë, janë ndërmarrë masat e dyanshme për zbutjen e dallimeve dhe për
korrigjimin e vlerësimeve dhe veprimeve të ngutshme, mirëpo mosmarrëveshjet dhe 
tendosja e krijuar në këtë rast e raporteve ndërmjet institucioneve vendëse dhe
UNMIK-ut paralajmëron se situata të ngjashme mund të ketë edhe në të ardhmen, 
nëse paraprakisht nuk do të ketë transparencë dhe bashkëpunim më të madh
ndërmjet UNMIK-ut dhe institucioneve vendëse në rastet e tilla delikate. Përveç
kësaj, është e nevojshme që të arrihet efektshmëri e njëjtë e UNMIK-ut edhe në
arrestimin dhe ndjekjen e pjesëtarëve të komunitetit serb të dyshuar për krime[4].

Tabela 2.1. Modeli shpjegues lidhur me atë se sa janë të kënaqur respondentët me ecuritë
e tanishme politike në Kosovë

Faktorët relevantë të cilët ndikojnë në 
perceptimin

Asociacioni me perceptimin se ecuritë e 
tanishme politike janë të favorshme

Mosha Pozitiv

Serbë kosovarë Negativ

Mirëqenia ekonomike Pozitiv

Të kënaqur me ecuritë ekonomike në Kosovë Pozitiv, shumë i shprehur 

Optimizmi për të ardhmen Pozitiv

Variabla e varur: Të kënaqur me ecuritë e tanishme politike në Kosovë

13. Zhvillimet politike të kohëve të fundit kanë ndikuar, përveç të tjerash, që
opinioni kosovar të jetë më shumë i pakënaqur sesa i kënaqur me ecuritë e tanishme
politike në Kosovë në krahasim me periudhën e kaluar. Këtë e konfirmon edhe
hulumtimi ynë i opinionit (shih tabelën A.2 në aneks), në bazë të të cilit hulumtim
është ndërtuar modeli shpjegues lidhur me atë se sa janë të kënaqur respondentët
me ecuritë e tanishme politike në Kosovë, i cili është paraqitur në tabelën 2.1; 
hollësitë tjera të modelit janë dhënë në tabelat A.10 dhe A.11 në aneks. Nga tabela
2.1 mund të nxirret përfundimi se më të moshuarit janë më të kënaqur me ecuritë e 
tanishme politike; kjo vlen edhe për responentët të cilët janë të kënaqur me ecuritë e 
tanishme ekonomike, si dhe për ata që janë të kënaqur me mirëqenien ekonomike të
familjeve të tyre. Në përgjithësi, megjithatë, edhe shqiptarët edhe serbët janë më 
shumë “të pakënaqur“ sesa “të kënaqur“ me ecuritë e tanishme politike. Duhet
theksuar se shkalla e pakënaqësisë së responentëve serbë është shumë më e lartë
sesa e atyre shqiptarë, çka mund të shpjegohet me pozitën e tyre ende të
pafavorshme shoqërore.

 Raport  i Paralajmërimit të Hershëm * Kosovë * Raporti #1 * Maj-Gusht 200210



14.

15.

16.

Zgjedhjet lokale që do të mbahen më 26 tetor karakterizohen me numër shumë
më të madh të entiteteve të certifikuara politike sesa në zgjedhjet e mëparshme
lokale dhe qendrore[5]. Pavarësisht nga ky ndryshim, hulumtimi ynë i opinionit
tregon se nuk ka ndryshim në përcaktimin ndaj partive politike të votuesve
shqiptarë dhe të minoriteteve, përveç atij serb, në krahasim me zgjedhjet e 
mëparshme. Mosndryshimi i tillë i disponimit të elektoratit kosovar, përveç atij serb, 
mund të shpjegohet me faktin se zgjedhjet e mëparshme tanimë e kanë bërë
diferencimin e partive dhe liderëve relevantë prej atyre që nuk kanë fare ndikim.
Rivaliteti i madh ndërmjet partive politike shqiptare, që ka qenë karakteristika
kryesore e zgjedhjeve lokale dhe të përgjithshme, tani ka shënuar një zbutje të
konsiderueshme falë krijimit të koalicionit të madh qeveritar. Si edhe në rastin e
konstituimit të asambleve komunale pas zgjedhjeve të mëparshme, edhe gjatë
konstituimit të asambleve të ardhshme komunale duhet pritur tendosje të
marrëdhënieve ndërpartiake në nivel të komunave kosovare në të cilat asnjëra parti
politike shqiptare nuk do jetë në mazhorancë të plotë.

Krahasuar me zgjedhjet e përgjithshme të vitit të kaluar, ndryshimet më të
mëdha kanë ndodhur në spektrin e partive politike të popullatës serbe, të cilat janë
paraqitur për zgjedhjet lokale të tetorit. Derisa në zgjedhjet e përgjithshme spektri
politik i kësaj popullate ishte tërësisht i fuzionuar në koalicionin “Kthimi”, për
zgjedhjet lokale është paraqitur një numër shumë i madh i subjekteve politike.
Sondazhi ynë i opinionit tregon se koalicioni “Kthimi” tani gëzon përkrahje vetëm
të 19,5% të popullatës, kurse rreth 73,8% nuk kanë vendosur ende për cilën parti do
të votojnë. Kjo tregon se skena politike serbe në Kosovë ende nuk është profilizuar
dhe se kompeticioni ndërmjet liderëve është ende shumë i madh. Pjesëmarrja e
popullatës serbe në zgjedhjet lokale të tetorit paraqet një hap të rëndësishëm drejt
demokratizimit të shoqërisë kosovare, mirëpo, në rrethanat e polarizimit të madh
ndëretnik dhe interesave të kundërta të tanishme politike me ato të popullatës
shqiptare, duhet pritur se kjo pjesëmarrje nuk do të kalojë pa probleme dhe
tensione. Gjatë fushatës parazgjedhore mund të priten kushtëzime të ndryshme
politike të liderëve serbë të Kosovës për dalje në zgjedhje, siç është ai i z. Oliver
Ivanoviq, deputet i koalicionit “Kthimi” në Kuvendin e Kosovës, për formimin e
komunave të veçanta për serbët si parakusht për mosbojkotimin e zgjedhjeve.
Tendosje edhe më të mëdha duhet pritur në vetë fazën e konstituimit të asambleve
të atyre komunave ku përqindja e popullatës serbe para konfliktit ka qenë më e
shprehur. Pasi që zgjedhjet e kaluara lokale popullata serbe i pati bojkotuar,
pjesëmarrja e tyre në zgjedhjet e tanishme lokale do të rezultojë në rritjen e 
përqindjes së deputetëve serbë në këto komuna, si dhe në vështirësitë e konstituimit
të vetë asambleve, për shkak të shkallës së lartë të tanishme të polarizimit ndëretnik
dhe të interesave gati diametralisht të kundërta politike të popullatës serbe me atë
shqiptare. Për këtë arsye, liderët politikë shqiptarë dhe serbë, në bashkëpunim me 
UNMIK-un, duhet që tani t’i konceptojnë aktivitetet të cilat do ta parapengonin 
destabilizimin që mund të pasojë gjatë fazës paselektorale.

Institucionet e Vetëqeverisjes së Përkohshme dhe gjykatat

Pas fazës fillestare të entuziazmit rreth formimit të Institucioneve të
Përkohshme të Vetëqeverisjes (IPV) në bazë të zgjedhjeve të para demokratike të 
mbajtura në Kosovë, këto institucione ballafaqohen me vështirësi për t’i 
përmbushur pritjet e popullatës kosovare, çka rrezikon që IPV-ja të humbasë besim
të cilin tani e ka te popullata[6]. Sipas zyrtarëve të lartë të Qeverisë, disa nga
problemet të cilat e vështirësojnë punën e Qeverisë dhe të institucioneve të tjera
vendëse janë[7]:

Presidenca, Kuvendi, Qeveria dhe ministritë nuk janë kompletuar ende me
shërbimet përkatëse, ndërkaq edhe stafi që është rekrutuar nuk e ka përvojën

e duhur. Zyrtarët e lartë të Qeverisë theksojnë se Qeveria nuk i ka 
kompetencat e qarta dhe ka mundësi të kufizuara që të funksionalizohet
brenda afatit të shkurtër, ngase ndërkombëtarët ende i kanë nën kontroll të
tyre instrumentet kryesore të ndërtimit të institucioneve dhe nuk shprehin
gatishmërinë e duhur për transferin e tyre as përbrenda asaj që bën të mundur
Korniza Kushtetuese. Ata ankohen se UNMIK-u nuk i ka parapërgatitur me 
kohë kushtet elementare për punën e institucioneve të Kosovës, çka
nënkupton objektet dhe pajisjet, si dhe rekrutimin dhe trajnimin e stafit të
përhershëm adminstrativ.
Pagat e ulëta në shërbimet e administratës së Kosovës në krahasim me ato të 
të punësuarve në UNMIK, NGO-të dhe në sektorin privat destimulojnë
dukshëm paraqitjen e kandidatëve cilësorë për këto shërbime.

Në një masë, këto vështirësi kanë bërë që rezultatet e punës së Qeverisë të mos janë
ende aq të dukshme. Për tejkalimin e disa prej këtyre vështirësive, nevojitet një 
bashkëpunim më i madh i tyre me institutet profesionale dhe OJQ-të e pavarura, të 
cilat kanë kapacitete të konsiderueshme shërbyese për nevojat e administratës së
përkohshme vendëse. 

Një nga karakteristikat e punës së IPV-së është se deri tani kanë debatuar më tepër
për çështje të natyrës politike sesa për problemet e shprehura sociale dhe
ekonomike, si dhe për situatën në shërbimet publike. Në këtë kuptim, gjatë
periudhës maj-gusht institucionet e përkohshme janë angazhuar më shumë për
çështjen e zgjerimit të kompetencave sesa në administrimin efektiv dhe konsumimin
e autorizimeve të resoreve ku i kanë kompetencat e garantuara, përkatësisht në
hartimin dhe realizimin e projekteve konkrete sanuese dhe zhvillimore.

17. Edhe pse ka kaluar një kohë mjaft e gjatë prej se është konstitutuar Kuvendi i
Kosovës, deri në fund të gushtit 2002 janë nxjerrë vetëm dy ligje: Ligji mbi
Pensionet dhe Ligji mbi arsimin e mesëm dhe arsimin e lartë. Për këtë arsye,
praktikisht e tërë korniza ligjore e cila zbatohet është ende ajo e përkufizuar me
Rregulloren 1999/2 të UNMIK-ut, sipas të cilës edhe ligjet e miratuara para marsit
të vitit 1989 janë ligje të aplikueshme në Kosovë, përkundër faktit se këto ligje 
kontestohen nga pala shqiptare, si ligje diskriminuese ndaj shqiptarëve. Për këtë
arsye, ritmi i ngadalshëm që po e përcjell aktivitetin e nxjerrjes së ligjeve të reja është
duke rezultuar në rritjen e pakënaqësisë së qytetarëve. Pakënaqësia e qytetarëve ndaj
dinamikës shumë të ngadalshme të nxjerrjes së ligjeve të reja  është shprehur disa 
herë deri tani nëpërmjet mediave, kurse së fundi dhe në protestat e qytetarëve
shqiptarë të mbajtura gjatë korrikut dhe gushtit 2002, me rastin e arrestimit të disa 
ish-komandantëve të UÇK-së dhe TMK-së. Në këto protesta janë hedhur parulla
dhe pankarda në të cilat është theksuar se të akuzuarit po gjykohen me dispozitat e
të njëjtave ligje me të cilat shqiptarët janë gjykuar në proceset e montuara politike në
ish-Jugosllavi. Mospërshpejtimi i nxjerrjes së ligjeve të reja nga IPV-ja dhe mbajtja e
mëtejme në fuqi e ligjeve të Jugosllavisë së dikurshme për një kohë më të gjatë
mund të vështirësojnë edhe më tej punën e gjykatave kosovare dhe të rezultojnë në
humbjen e besimit ndaj sistemit gjyqësor të Kosovës, i cili besim edhe tani nuk 
është i lartë. Hulumtimi ynë i opinionit tregon se rreth 21% të respondentëve të të
gjitha komuniteteve në Kosovë nuk janë aspak të kënaqur me punën e gjykatave
dhe se rreth 38% janë vetëm “deri diku të kënaqur“ me punën e tyre (shih tabelën
A.3 në aneks). Përveç kësaj, mbi 50% të respondentëve të të gjitha komuniteteve në 
Kosovë pajtohen deri diku ose pajtohen plotësisht se në gjykata ka korrupsion
(tabela A.4 në aneks), çka edhe më tepër kontribuon në humbjen e besimit të
popullatës ndaj gjyqësisë kosovare.

Në krahasim me dy vitet e kaluara, gjatë këtij viti është rritur konsiderueshëm numri
i rasteve për vepra penale të rënda të cilat kallëzohen ose gjykohen nga prokurorët
dhe gjyqtarët ndërkombëtarë. Sipas kryeprokurorit ndërkombëtar, M. Hartman,[8]

kjo po bëhet jo pse prokurorët dhe gjyqtarët vendës nuk janë profesionalisht të 
përgatitur për t’i zgjidhur këto lëndë, por nga shkaku se, në të vërtetë, në këtë
mënyrë prokurorët dhe gjyqtarët vendës po mbrohen nga sulmet, kërcënimet dhe
presionet e llojeve të ndryshme. Të të njëjtit mendim janë edhe juristët dhe avokatët
vendës[9]. Një dukuri e tillë, përveç që rrezikon prokurorët dhe gjyqtarët
ndërkombëtarë nga kërcënimet ose sulmet e individëve ose grupeve të pakënaqura
me kallëzimet dhe gjykimet e bëra, ajo edhe më tepër ndikon që popullata të
humbasë besimin në gjyqësinë kosovare.

18.

19.

Statusi i Kosovës dhe çështja e Mitrovicës

Mbështetur në rezultatet e hulumtimit tonë të opinionit, të anketuarit e të gjitha
komuniteteve në Kosovë janë të mendimit se çështja e statusit të Kosovës paraqet
problemin më të madh me të cilin ballafaqohet sot Kosova. Të këtij mendimi janë 
37,0% të shqiptarëve, 43,1% të serbëve dhe 32,0% të pjesëtarëve të komuniteteve të 
tjera (tabela A.1 në aneks). Mirëpo, aktualisht çështja e statusit nuk është brenga e
vetme e kosovarëve, pasi që është mjaft e madhe edhe përqindja e atyre që 
theksojnë edhe problemet tjera: shqiptarët papunësinë me 24,9%, kurse serbët
krimin me 17,4%[10]. Është indikative se brenga për statusin është shumë më e 
madhe te shqiptarët dhe boshnjakët që jetojnë në enklavat serbe – rreth 58% të tyre 
këtë e shohin si problem kryesor (tabela A.1 në aneks).

Përveç problemeve të përditshme me të cilat ballafaqohen qytetarët e Kosovës
(papunësia, varfëria), efekt të caktuar në opinionin kosovar që çështja e statusit të
Kosovës aktualisht të mos jetë preokupim eksluziv i tyre ka pasur edhe insistimi i
PSSP-së, Michael Steiner, në “standarde para statusit”, e që është akceptuar në pjesë
të madhe edhe nga liderët dhe mediat. Element tjetër që ka zbutur brengat për
statusin dhe prolongimin e tij për periudhën kur Kosova do të arrijë progres të
shënuar në vetadministrim janë garancat e dhëna nga UNMIK-u dhe KS i OKB se
çështja e statusit mbetet e hapur, dhe se në Kosovë “nuk do të ketë as ndarje, as
kantonizim e as kthim të statusit në status quo çfarë ishte para vitit 1999”, siç pati 
deklaruar kryeadministratori Michael Steiner në fund të qershorit të këtij viti. Në 
këtë drejtim kanë kontribuar edhe prononcimet e zyrtarëve të lartë ndërkombëtarë
dhe vendës se zgjidhja e statusit të Kosovës do të përshpejtohet[11]. Megjithatë,
duhet pritur që gjatë fushatës parazgjedhore për zgjedhjet lokale, që do të mbahen
në tetor, çështja e statusit sërish të jetë njëra nga pikat qendrore të programeve dhe
të paraqitjeve publike të partive politike. Në rrethanat kur shumë hulumtime të 
opinionit tregojnë, ndër ato edhe hulumtimi ynë, se preferencat e shqiptarëve dhe të
serbëve lidhur me statusin e Kosovës janë diametralisht të kundërta - shqiptarët për 
pavarësisë së Kosovës, kurse serbët për kthim të Kosovës në gjendjen para 
konfliktit, partitë politike do t’i eksploatojnë këto opcione për të përfituar
elektoratin, çka do të kontribuojë në tendosjen e marrëdhënieve ndëretnike në
Kosovë, edhe ashtu të tendosura. Duhet theksuar se hulumtimi ynë i opinionit
tregon se, përveç që 74,2% të respondentëve shqiptarëve janë për pavarësi të 
Kosovës dhe 18,1% për bashkim me Shqipërinë, si dhe që respondentët serbë janë 
43,6% për autonomi të Kosovës brenda Serbisë dhe 25,1% për pavarësi të Kosovës
pas ndarjes, asnjë respondent shqiptar dhe vetëm 11,3% të atyre serbë janë për shtet
konfederal me Serbinë, njësoj si Mali i Zi (shih tabelën A.5 në aneks). Opinioni i
boshnjakëve, ashkalive, turqve dhe goranëve është i ngjashëm me opinionin e 
shqiptarëve, përveç që janë në një përqindje më të madhe për ruajtjen e gjendjes së
tanishme.

Tensionet rreth qytetit të ndarë të Mitrovicës ende janë të mëdha, edhe pse me
batica dhe zbatica në qasjet dhe brengosjet e komuniteteve. Në raportin e ICG-së,
të publikuar në qershor 2002, është kritikuar ashpër UNMIK-u dhe KFOR-i për
paaftësinë për të vënë nën kontroll veriun e Mitrovicës dhe të Kosovës, ku ende

veprojnë institucionet e Serbisë, e jo ato ndërkombëtare dhe të Kosovës. Edhe pse
Rezoluta 1244 e KS të OKB-së obligon UNMIK-un që të administrojë tërësinë e
Kosovës, në veri të Mitrovicës tolerohet ekzistimi i “strukturave paralele të
drejtuara nga Beogradi”, thuhet në këtë raport dhe theksohet se “serbët e 
Mitrovicës janë kthyer në pengje të lojës nacionaliste të luajtur nga Beogradi, dhe
pengje të krimit të organizuar”.

Përgjegjësit e OKB-së në mënyrë implicite i kanë pranuar kritikat duke pohuar se
UNMIK-u “ende duhet të aftësohet për zgjerimin e autoriteteve që ka mbi tërësinë 
e provincës” (Kofi Anan, qershor 2002). Për UNMIK-un, vendosja e autoritetit mbi 
veriun e Mitrovicës është detyrë prioritare, por ende nuk është bërë publike se cila 
është strategjia dhe plani për realizimin e këtij qëllimi. Njëri prej objektivave të bëra
publike është eliminimi i formacionit ekstremist serb “Rojet e Urës”, dhe 
rrjedhimisht edhe të institucioneve të tjera paralele dhe ilegale që suportohen dhe 
financohen nga Beogradi (Steiner, korrik 30)[12]. Mirëpo, ky proces po shkon
shumë ngadalë dhe deri më sot nuk ka qenë shumë transparent. Aktorët
ndërkombëtarë përpiqen që këtë problem ta zgjidhin me mjete politike dhe
negociata (“duhet gjetur një miksturë të drejtë të masave politike, ekonomike dhe të
sigurisë që do të sigurojë zhvillimin e qytetit të Mitrovicës në paqe” - M. Valentin, 
qershor 2002). Faktorët shqiptarë ankohen se nuk janë përfshirë sa duhet në
procesin e vendosjes së autoritetit mbi veriun e Kosovës, mirëpo tregojnë
përmbajtje më të madhe se në të kaluarën. Edhe këtu duhet pritur që qëndrimet
diametrale të shqiptarëve dhe të serbëve për këtë çështje të eksploatohen gjerësisht
gjatë fushtës parazgjedhore për zgjedhjet lokale të tetorit 2002.

MARRËDHËNIET
NDËRETNIKE

Konflikti ndëretnik dhe bashkëjetesa paqësore 

20. Për dallim nga përmirësimi i gjendjes në disa sfera të jetës shoqërore dhe
ekonomike në Kosovë, marrëdhëniet ndërmjet shqiptarëve dhe serbëve në të, e
pjesërisht edhe ndërmjet shqiptarëve dhe romëve (ashkalive dhe egjiptasve), nuk
kanë shënuar ndonjë përparim i cili do të ishte inkurajues për zhvillimin e 
marrëdhënieve më të mira të ndërsjella brenda ndonjë afati të shkurtër. Periudha
dhjetëvjeçare e marrëdhënieve të acaruara ndëretnike para konfliktit, si dhe vetë
periudha e konfliktit dhe menjëherë pas konfliktit, kanë bërë që ndërmjet
shqiptarëve dhe serbëve të ekzistojë një ndasi dhe mosbesim i madh, përkatësisht që 
të mbizotërojë percepcioni se ato janë në konflikt. Hulumtimi ynë i opinionit e
konfirmon këtë percepcion të popullatës, me ç’rast shumica gati absolute e 
komuniteteve janë të opinionit se shqiptarët dhe serbët janë në konflikt (tabela 3.1). 
Përveç kësaj, analizat e të dhënave nga hulumtimi ynë i opinionit tregojnë se këto
percepcione të konfliktit i kanë rrënjët në periudhën para konfliktit dhe gjatë
konfliktit, dhe se shqiptarët dhe serbët i perceptojnë të njëjtat gjëra tërësisht në 
mënyra të kundërta – çka është e pranueshme për njërën palë është gati tërësisht e
papranueshme për palën tjetër. Në rrethanat e tilla të polarizimit të madh ndëretnik,
për parandalimin e konfliktit dhe arritjen e pajtimit ndëretnik dhe të bashkëjetesës
paqësore nevojitet një angazhim më i përkushtuar i të gjitha palëve.

Tabela 3.1. Opinioni lidhur me ekzistimin e konfliktit ndërmjet shqiptarëve dhe serbëve

Shqiptarët Serbët Boshnjakët Goranët Turqit Ashkalitë/Egjiptasit

Pa përgjigje 13,4 4,1 3,7 7,7 20,6 46,4

Po 76,9 95,6 93,8 88,5 73,4 10,7

Jo 9,7 0,0 2,5 3,8 0,0 42,9

Gjithsej 100 100 100 100 100 100

Për shoqërinë kosovare është me interes të identifikohen faktorët të cilët ndikojnë
që, përkundër së kaluarës, shqiptarët dhe serbët mund të jetojnë së bashku në paqe.
Në bazë të të dhënave nga hulumtimi ynë i opinionit, ka qenë e mundur të
identifikohen disa nga faktorët të cilët ndikojnë favorshëm në perspektivën për 
bashkëjetesë paqësore në krahasim me faktorët që ndikojnë disfavorshëm në këtë
kuptim. Modeli përkatës shpjegues është paraqitur në tabelën 3.2; hollësitë tjera janë
dhënë në tabelën A.12 në aneks [1]. Përfundimet e modelit janë si vijon:

a) Përkatësia etnike. Të jesh serb kosovar do të thotë të jesh më pak
optimist lidhur me bashkëjetesën e arshme.

b) Statusi subjektiv. Njerëzit të cilët janë në gjendje më të mirë materiale janë
më optimistë në pikëpamje të marrëdhënieve ndëretnike.

c) Interesimi për politikë. Njerëzit që tregojnë interesim më të madh për 
politikë janë më të disponuar ta perceptojnë bashkëjetesën me mjaft 
perspektivë.

d) Besimi. Njerëzit me më shumë besim në organizatat ndërkombëtare janë
më të prirë që ta perceptojnë bashkëjetesën si të mundshme.

e) Vetëdija historike. Njerëzit që konsiderojnë se historia e shqiptarëve dhe e
serbëve është me rëndësi, janë më pesimistë për të ardhmen e
bashkëjetesës.

Përveç ndikimit të këtyre faktorëve është analizuar edhe ndikimi i faktorëve të tjerë:
kërcënimi, trauma nga lufta, zhvendosja e familjeve dhe papunësia; për befasi,
korrelacionet ndërmjet këtyre faktorëve u treguan më pak të shprehura në
hulumtimin tonë të fundit të opinionit.

Tabela 3.2. Modeli shpjegues lidhur me atë se sa  besojnë  respondetët se bashkëjetesa është e 
mundur

Faktorët relevantë të cilët ndikojnë në 
perceptimin

Asociacioni me perceptimin se bashkëjetesa është 
e mundur 

Serbët kosovarë Negativ

Shqiptarët kosovarë Pozitiv

Mirëqenia ekonomike Pozitiv

Përcjellja e politikës Pozitiv

Besimi në bashkësinë ndërkombëtare Pozitiv

Ndikimi i së kaluarës Negativ

Variabla e varur: Përkundër së kaluarës, shqiptarët dhe serbët mund të jetojnë dhe të punojnë së 
bashku në paqe 

21. Nuk është vetëm e kaluara ajo që e pengon zhvillimin më të favorshëm të
marrëdhënieve ndëretnike. Në rrethanat senzitive të Kosovës, madje edhe
vokabulari i liderëve politikë, qoftë i liderëve shqiptarë apo serbë, ndikon në
tendosjen e marrëdhënieve ndëretnike dhe i ashpërson ato. Si ilustrim për këtë është
rasti i përdorimit nga ana e përfaqësuesve politikë serbë të emërtimit “Kosovë dhe
Metohi” për Kosovën në mbledhjet e Kuvendit të Kosovës ose në mbledhjet tjera
zyrtare të institucioneve të Kosovës dhe kundërshtimi i politikanëve shqiptarë ndaj 
përdorimit të këtij emërtimi, i cili te ata zgjon asociacion me periudhën e hidhur të 
të nëntëdhjetave - të diskriminimit të shqiptarëve nga ana e regjimit të atëhershëm
të Millosheviqit[2]. Kështu, përdorimi i këtij emërtimi nga ana e përfaqësueses së
grupit parlamentar të koalicionit partiak të serbëve “Kthimi”, znj. R. Trajkoviq, në
mbledhjen e Kuvendit të Kosovës të datës 5 korrik 2002 dhe marrja e fjalës së saj
nga ana e Kryetarit të Kuvendit rezultoi një ditë më vonë me kërcënimin se
koalicioni “Kthimi” do të tërhiqet nga Kuvendi nëse nuk hiqet ndalesa për
përdorimin e emërtimit "Kosovë e Metohi"[3].

Edhe deklaratat e poltikanëve që, në njëfarë mënyre, tingëllojnë si kërcënime për
ndonjërin komunitet kosovar, krijojnë pasiguri të pjesëtarët e këtyre komuniteteve
dhe ndikojnë në rritjen e mosbesimit ndaj komunitetit të cilit i takojnë politikanët që 
japin deklarata të tilla. Në këtë kuptim, prononcimet e kohëve të fundit të liderëve
të disa partive politike në Serbi për kthimin e ushtrisë dhe policisë serbe në
Kosovë[4] shkaktojnë pasiguri dhe frikë te shqiptarët në Kosovë. Nga ana tjetër,
mundësia e "shqiptarizimit të Kosovës", gjegjësisht e krijimit të identitetit të pastër
shqiptar të Kosovës, e jo multietnik, krijon frikë te serbët në Kosovë [5]. Që të dy 
këto elemente krijojnë frikë dhe pasiguri ndër qytetarët për të ardhmen e tyre dhe
ndikojnë në një spektër të gjerë problemesh të tjera, duke filluar nga procesi i
kthimit e deri tek funksionimi normal i institucioneve të Kosovës. Për këtë arsye,
është e nevojshme që liderët e partive politike, qoftë në Kosovë qoftë në Serbi, të 
përmbahen nga deklaratat të cilat tingëllojnë si kërcënime për komunitet etnike që
jetojnë në Kosovë (shih kornizën 3.1).

22.

23.

Moszbardhja e fatit të personave
të zhdukur para, gjatë dhe pas
konfliktit të vitit 1999 ka qenë për një
kohë të gjatë dhe do të vazhdojë të
jetë burim i protestave të familjarëve
të të zhdukurve dhe i popullatës.
Përveç kësaj, ato kanë qenë dhe
vazhdojnë të jenë burim i akuzave të
ndërsjella ndërmjet shqiptarëve dhe
serbëve për krimet e luftës dhe i
tensioneve permanente ndërmjet
shqiptarëve dhe serbëve. Kësaj situate
të tendosur po i kontribuon edhe
mossaktësimi i numrit të tyre, ose
edhe përdorimi i pabazuar i vlerave të
ndryshme të tyre nga organizatat e 
ndryshme ose individët e ndryshëm.
Në bazë të të dhënave të Kryqit të
Kuq Ndërkombëtar, të zhdukur janë
2.915 shqiptarë dhe 1.035 pjesëtarë të
minoriteteve: 646 serbë, 219 romë,
103 boshnjakë dhe 67 goranë [6]. Nga
ana tjetër, pala serbe dhe ajo shqiptare

japin vlera të ndryshme, në të cilat numrat e personave të zhdukur të nacionaliteteve
të këtyre palëve dallojnë shumë ndërmjet tyre, por edhe nga ato zyrtare të Kryqit të
Kuq Ndërkombëtar. Kështu, sipas palës serbe, të zhdukur janë 2.600 shqiptarë,
1.300 serbë dhe 200 pjesëtarë të nacionaliteteve të tjera të Kosovës[7], ndërsa sipas
palës shqiptare të zhdukur janë rreth 4.000 shqiptarë[8]. E tërë kjo shkakton
konfuzion dhe tension ndëretnik. Hapja e zyrës për personat e zhdukur nga ana e z. 
Steiner, edhe pse si akt deri diku i vonshëm i UNMIK-ut, mund të shërbejë si
katalizator i uljes së tensioneve ndëretnike, nëse me punën e saj ajo do të jetë efikase
në sqarimin e fatit të të zhdukurve.

Korniza 3.1. Konkluzionet e takimit me grupin e fokusuar të
OJQ-së “Konzorciumi për Zhvillim Ndëretnik”

Në kuadër të hulumtimit të opinionit për  këtë raport, është 
organizuar edhe takim me grupin e fokusuar të serbëve të
Kosovës që veprojnë në kuadër të OJQ-së “Konzorciumi
për Zhvillim Ndëretnik”. Nga ky takim janë evidencuar
problemet vijuese të cilat mund të shkaktojnë acarim të
marrëdhënieve ndëretnike:

Siguria për lëvizje të lirë.
Papunësia dhe mundësitë tejet të kufizuara për
qasje në shërbimet publike.
Paqartësia e së ardhmes së statusit të Kosovës. 
Pengesat për procesin e kthimit.
Mosrespektimi i ligjeve në përgjithësi dhe posa-
çërisht sa i përket bashkësive etnike. 
Përdorimi i vokabularit ekstremist nga politikanët dhe 
mediat.
Mosndriçimi i fatit të të zhdukurve.

Propozimet të cilat kanë dalë nga ky grup janë si vijon:

Paraqitjet e përbashkëta të politikanëve të të gjitha
etniteteve të Kosovës në lidhje me përmirësimin e
marrëdhënieve ndëretnike.
Ngritja e presionit nga bashkësia ndërkombëtare
dhe shoqëria civile në aktorët politikë vendorë për
humanizimin e politikës në Kosovë.

Liria e lëvizjes, enklavat dhe shteti i ligjit

Liria e lëvizjes së qytetarëve paraqet njërin nga orientimet strategjike të
UNMIK-ut gjatë mandatit të PSSP-së së tanishëm në Kosovë. Përkundër faktit se 
gjendja e sigurisë së minoriteteve është duke shënuar një përmirësim gradual, për
çka pajtohen edhe organizatat ndërkombëtare që funksionojnë në Kosovë[9], lëvizja
e lirë e qytetarëve në tërë territorin e Kosovës ende nuk është arritur për popullatën
serbe të Kosovës, kurse pjesërisht edhe për minoritetet tjera - para së gjithash të 
minoritetit të ashkalive dhe egjiptasve. Mungesa e lëvizjes së lirë të pjesëtarëve të 
komunitetit serb, e në pjesë më të vogël edhe të atij rom, nëpër qytetet kryesore të
Kosovës është bërë pengesë e madhe për qasjen e tyre në shërbimet esenciale
(shërbimet juridike, edukim, shërbimet sociale), mirëpo edhe për punësimin e tyre
në institucionet e ndryshme qeveritare ose joqeveritare[9]. Në mungesë të lirisë së 
lëvizjes në tërë territorin e Kosovës, popullata serbe vazhdon të jetë e përqendruar
në të ashtuquajturat enklava dhe e paintegruar në rrjedhat shoqërore dhe
ekonomike. Në situatë pjesërisht të ngjashme është edhe popullata shqiptare dhe
boshnjake në pjesën veriore të Kosovës.

Shikuar në tërësi, të drejtat e minoriteteve në Kosovë janë larg përmbushjes së
standardeve elementare të të drejtave të njeriut, kurse shkelja e tyre paraqet burim të 
përhershëm të tensioneve ndëretnike në Kosovë. Përveç angazhimit të UNMIK-ut
dhe organizatave të tjera ndërkombëtare, është në interes vital të stabilitetit politik

 Raport  i Paralajmërimit të Hershëm * Kosovë * Raporti #1 * Maj-Gusht 200218



të Kosovës dhe të ardhmes së saj që edhe pala shqiptare të angazhohet shumë më
tepër se deri tani në drejtim të realizimit të plotë të të drejtave të njeriut të të gjithë
qytetarëve të Kosovës.

24.

25.

Pushteti i IPV-së në tërë Kosovën dhe sundimi i ligjit në të paraqesin po ashtu
objektiva strategjike të UNMIK-ut. Deri tani kjo nuk është arritur në enklavat serbe,
ku vazhdon të funksionojë tërësisht sistemi paralel i Serbisë në lëmenjtë e arsimit
dhe të shëndetësisë, e në një masë të madhe edhe në atë juridik[9]. Në pjesën
veriore të Kosovës, si dhe në disa enklava të tjera, është ndërprerë edhe lidhja e
PTT-së së Kosovës dhe është bërë lidhja me PTT-në e Serbisë, kështu që, përveç që
në këtë mënyrë dëmtohet ekonomia dhe buxheti i Kosovës, ky veprim ka edhe
implikime politike dhe është bërë gjithashtu burim i tensioneve ndërmjet
shqiptarëve dhe serbëve. Në këtë pjesë të Kosovës nuk funksionon fare as Shërbimi
Policor i Kosovës, kurse siguria publike realizohet kryesisht përmes KFOR-it dhe 
pjesërisht përmes Policisë Ndërkombëtare[10]. Ndikimi negativ i Beogradit dhe
veprimi i strukturave shtetërore të tij në Kosovë konsiderohet nga pala shqiptare si 
një burim i përhershëm i tensioneve ndëretnike me potencial të përheshëm të 
eskalimit të tyre[11].

Marrëveshja Steiner - Çoviq e 7 korrikut 2002 shënon një zhvillim pozitiv të 
dhënies fund të strukturave paralele të Serbisë në Kosovë. Mirëpo, ngjarjet e fundit
në lidhje me tentimarrestimin e Milan Ivanoviqit të "Rojave të Urës" dhe kërkesa e 
z.Çoviq që ai të mos u dorëzohet organeve të UNMIK-ut[12], si dhe kundërshtimi i
kësaj marrëveshjeje nga Partia Demokratike e Serbisë – partia e presidentit aktual të
RFJ-së[13], e demonstrojnë fragjilitetin e marrëveshjes në fjalë. Mosrespektimi i
kësaj marrëveshjeje nga pala serbe mund të ketë efekt negativ në përpjekjet e
UNMIK-ut për dhënien fund të strukturave paralele të Serbisë në Kosovë dhe 
marrjen me përmbushjen e nevojave të serbëve në Kosovë nga ana e IVP-së, në 
njërën anë, dhe ndërtimin e bashkëjetesës multietnike, në ana tjetër. Në këtë drejtim
pengesë mund të paraqesin edhe thirrjet e palës serbe për decentralizim të disa
komunave të Kosovës dhe formimin e disa komunave të reja ku serbët jetojnë në
shumicë ose në numër të konsiderueshëm[14] dhe kushtëzimi i pjesëmarrjes së
serbëve në zgjedhjet lokale me pranimin e këtij plani, pasi që te pala shqiptare ka
lindur dyshimi për ekzistimin e planeve të fshehta për kantonizim dhe ndarje të
Kosovës[15]. Për shkak të ndjeshmërisë së kësaj çështjeje, hapat apo koncesionet
eventuale të UNMIK-ut ndaj palës serbe në këtë drejtim, pa kaluar kjo çështje në 
Kuvendin e Kosovës, do të paraqisnin potencial të lartë për futje të Kosovës në
krizë të thellë politike.

Kthimi i të zhvendosurve dhe i refugjatëve

Kthimi dhe riintegrimi i të zhvendosurve
paraqet orientim të rëndësishëm strategjik të 
UNMIK-ut gjatë mandatit të tanishëm të 
PSSP-së, me synim që në Kosovë të arrihet
multietniciteti dhe toleranca. Përkundër
angazhimit të bashkësisë ndërkombëtare,
procesi i kthimit dhe riintegrimit është duke u 
zhvilluar ngadalë dhe më vështirësi. Në
krahasim me numrin aktual të të
zhvendosurve, numri i të kthyerve është ende 
i vogël. Sipas të dhënave të UNHCR-së[16],
që nga fillimi i vitit 2000 deri tani  janë kthyer
vetëm 2.888 serbë, 384 romë dhe 769 ashkali dhe egjiptas, kurse procesi i kthimit 
nuk tregon ndonjë tendencë rritjeje (shih tabelën 3.3).

Tabela 3.3. Dinamika e kthimit të të zhvendosurve të
brendshëm dhe të jashtëm

Grupi etnik 2000 2001 2002 Gjithsej

Serbët 1.826 679 383 2.888

Romët 20 192 172 384

Ashkalitë/Egjiptasit 527 242 769

Boshnjakët 57 17 74

Goranët 3 28 31

Shqiptarët 27 32 59

Gjithsej 1.906 1.425 874 4.205

Vështirësitë të cilat bëjnë që dinamika e kthimit të të zhvendosurve të mos jetë më e
përshpejtuar janë të natyrës së ndryshme. Disa nga elementet të cilët ndikojnë që
kthimi të mos jetë më i suksesshëm janë:

Mosgatishmëria e një pjese të popullatës për kthim. Në disa raste deri
tani, si në rastin e kthimit të serbëve në disa fshatra të Istogut dhe Klinës, është
treguar se popullata shqiptare vendëse ende nuk është e gatshme që t’i pranojnë
të kthyerit serbë, duke dyshuar se ndër të kthyerit ka individë që kanë kryer
krime gjatë konfliktit të vitit 1999. Një disponim të tillë e ka treguar edhe
hulumtimi ynë i opinionit, sipas të cilit rreth 30% të shqiptarëve nuk pajtohen
fare me kthimin e të zhvendosurve (shih tabelën A.9 në aneks).

Programi për krijimin e lokaliteteve të reja në Kosovë. Në korrik të këtij
viti, nga ana e Parlamentit të Serbisë është aprovuar programi i Çoviqit për
kthimin e personave të zhvendosur nga Serbia në Kosovë[17], sipas të cilit 
program parashikohet krijimi i 24 lokaliteteve të reja në Kosovë për kthim
ekskluziv të serbëve[18]. Ky program është në kolizion të plotë me politikën e
UNMIK-ut për kthimin e të zhvendosurve në shtëpitë e tyre, e jo në 
vendbanime strategjike, dhe është kritikuar shumë herë në mediat kosovare në
gjuhën shqipe. Politizimet e tilla të procesit të kthimit të të zhvendosurve
dëmtojnë procesin e ndërtimit të besimit ndërmjet etniciteteve në Kosovë dhe
ndikojnë në ngadalësimin e vet procesit të kthimit.

Kundërthën et mbi numrin e të zhvendosurve. Lidhur me numrin e 
personave të zhvendosur nga Kosova ekzistojnë tendencat e ekzagjerimit ose të
minimizimit të tyre, varësisht se cila palë – serbe ose shqiptare – i shfrytëzon
ato[19]. Këto kundërthënie vazhdojnë të jenë të pranishme edhe tani, kështu që
shkaktojnë konfuzion dhe paraqesin njërin ndër problemet kyçe për procesin e
kthimit dhe ndërtimit të institucioneve demokratike në Kosovë; ky konfuzion
shprehet nëpërmjet elektoratit të regjistruar jashtë territorit të Kosovës.
Organizata të specializuara, si US Committee for Refugees, këto kundërthënie i 
vë në mundësinë e numërimit të shumëfishtë nga ana e UNHCR/OSBE të
personave të zhvendosur në Serbi dhe Mal të Zi. Mossaktësimi dhe politizimi i
numrit të të zhvendosurve e dëmton vetë procesin e kthimit të tyre në Kosovë.

i

Progresi në procesin e kthimit të personave të zhvendosur dhe refugjatëve do të 
varet shumë nga angazhimi i plotë i institucioneve kosovare dhe aktorëve politikë
dhe jopolitikë, në veçanti i atyre shqiptarë, në tejkalimin e problemeve ekzistuese
dhe depolitizimin e tërë procesit të kthimit. Në këtë drejtim është e nevojshme që
edhe komuniteti serb të tregojë gatishmëri më të madhe se deri tani për pranimin e 
realiteteve të reja politike dhe shoqërore të krijuara në Kosovë. Përcaktimi i
kornizës kohore dhe planeve aksionale gjegjëse nga ana e UNMIK-ut dhe IVP-së
për përmbushjen e "pikave referente” të PSSP-së që përkojnë me marrëdhëniet
ndëretnike do të ishte ndihmesë e madhe për uljen e tensioneve të tanishme
ndëretnike.

SIGURIA PUBLIKE 
DHE PERSONALE

Siguria publike 

26.

27.

Gjatë gjashtë muajve të parë të vitit 2002, numri i tërësishëm i krimeve në 
Kosovë, si indikatorë i rëndësishëm i sigurisë publike dhe i stabilitetit të 
përgjithshëm në të, ka shënuar rënie në krahasim me periudhën përkatëse të viteve
2000 dhe 2001, sidomos gjatë periudhës mars-qershor (Fig. 4.1). Derisa ky numër
për gjashtë muajt e parë të vitit të kaluar ishte 12.574, gjatë periudhës përkatëse të
vitit 2002 numri i tërësishëm i krimeve ka njëhsuar 12.067, çka do të thotë se është
shënuar një rënie prej 5% në krahasim me vitin e kaluar[1]. Zvogëlimi i numrit të
tërësishëm të krimeve gjatë periudhës prill-qershor është rezultat i punës gjithnjë më
efikase të shërbimeve policore (CIVPOL-it dhe SHPK-së), KFOR-it dhe të
organeve të drejtësisë. Megjithatë, një rënie e tillë nuk mund të konsiderohet si 
tërësisht e kënaqshme, pasi që niveli i tanishëm i krimeve është ende gati dy herë më
i lartë krahasur me nivelin e krimeve gjatë viteve të tetëdhjeta, kur p.sh. në vitin
1986 numri i tërësishëm ka njëhsuar 14.190[2]. Ndër faktorët të cilët ndikojnë që
niveli i tërësishëm i krimeve të jetë ende i lartë bën pjesë situata e tanishme e rëndë
ekonomike dhe shkalla e lartë e papunësisë. Si ilustrim për këtë mund të shërbejë e
dhëna se numri i vjedhjeve dhe i vjedhjeve me thyerje gjatë gjashtë muajve të parë të 
këtij viti është më i lartë se gjatë periudhës së njëjtë të vitit të kaluar[1].

Fig. 4.1. Prirja e numrit të krimeve të tërësishme të regjistruara në Kosovë gjatë periudhës janar-
qershor të viteve 2000, 2001 dhe 2002. [Burimi:  Monthly Crime Analysis - 6 months 2002, UNMIK

Police, MHQ Operations.]

Shikuar në përgjithësi, niveli i disa krimeve serioze (vrasjet, rrëmbimet,
kërcënimet, zjarrëvëniet, armëmbajtjet pa leje) gjatë periudhës janar-qershor të këtij
viti (2002) ka rënë po ashtu në krahasim me nivelin e tyre gjatë të njëjtës periudhë të
vitit 2001. Mirëpo, disa lloje të krimeve që ndikojnë konsiderueshëm në shkallën e 
sigurisë publike dhe personale kanë shënuar rritje (tabela 4.1). Kështu, në krahasim
me vitin e kaluar, rastet e dhunimeve dhe të tentimdhunimeve janë rritur për 19%,
kurse numri i sulmeve për 20%. Duke marrë parasysh përqindjen e madhe të 
pjesëmarrjes së sulmeve në numrin e tërësishëm të krimeve serioze, rritja e numrit
të tyre në krahasim me vitin e kaluar dhe prirja e rritjes së mëtejme të tyre e
evidencuar gjatë periudhës prill-qershor[1] bëjnë që siguria publike të jetë ende e
brishtë. Siguria publike është e rrezikuar në shkallë të madhe edhe nga numri i madh
dhe gjithnjë në rritje i shkeljes së rregullave të komunikacionit – 114.709 sosh gjatë 

periudhës janar-qershor 2002. Si pasojë, 47 veta kanë vdekur – 12 më shumë se që
janë vrarë gjatë kësaj periudhe, kurse 878 janë lënduar[1]. Intensiteti i tillë i 
rrezikimit të sigurisë nga trafiku është pasojë e moslicencimit të gjertanishëm të
auto-shkollave, për të cilën arsye shumë individë i ngasin makinat pa licencë
përkatëse, mosnjohjes së rregullave të komunikacionit dhe gjendjes së keqe të
shumicës së rrugëve.

28.

29.

Gjatë periudhës janar-qershor të
vitit 2002 është regjistruar një numër i
konsiderueshëm i krimeve serioze ndaj
pjesëtarëve të UNMIK-ut, KFOR-it,
SHPK-së, stafit të KB-së dhe
individëve nga bashkësia  e gjerë
ndërkombëtare [1]. Sulmimet (155
raste), kërcënimet (85 raste) dhe
pengimet në kryerje të detyrës (88) janë
veprimet më të shpeshta ndaj
pjesëtarëve të këtyre institucioneve dhe
paraqesin kërcënim serioz për mbajtjen
e rendit publik dhe sundimin e ligjit.
Përveç kësaj, ato ndikojnë edhe në
krijimin e klimës së mosbesimit dhe
dekurajimin e këtyre institucioneve për
kryerjen efikase të misionit të tyre në
stabilizimin e rrjedhave politike,
shoqërore dhe ekonomike në Kosovë.
Një pjesë e këtyre veprimeve është në lidhje edhe me pakënaqësinë e disa qarqeve
shqiptare, por edhe serbe, të Kosovës me veprimet e vendosura të kohëve të fundit 
të faktorëve ndërkombëtarë dhe vendës për stabilizim të situatës së përgjithshme në 
Kosovë. Përkundër nivelit relativisht të lartë të krimeve ndaj institucioneve të
sipërpërmendura, deri tani ka munguar një fushatë e gjerë dhe e vendosur e faktorit
vendës për t’i gjykuar këto krime, qoftë nëpërmjet paraqitjeve publike qoftë
nëpërmjet mediave.

Tabela 4.1.  Disa nga krimet serioze të regjistruara në Kosovë
gjatë gjashtë muajve të parë të vitit 2002 krahasuar me vitin

2001

Lloji 2001 2002
Ndryshimi

(%)

Vrasje 69 35 -49

Sulmim 1.886 2.255 +20

Dhunim dhe tentim dhunimi 57 68 +19

Kërcënim 1.452 1.162 -20

Rrëmbim me dhunë i individëve 80 55 -31

Plaçkitje 282 220 -22

Vjedhje me thyerje 2.317 2.441 +5

Mbajtje e armëve pa leje 745 692 -7

Gjithsej 10.057 10.179 +1

Burimi: Monthly Crime Analysis (6 months 2002), UNMIK Police, 
MHQ Operations; Crime Analysis and Statistics for the year 2001, 
UNMIK Police, MHQ Operations.

Sipas raportit zyrtar të prokurorit ndërkombëtar në Kosovë, Michail Hartman,
aktualisht është një trend i rënies së dhunës ndëretnike, ndonëse ende ka raste të
dhunës së popullatës shumicë ndaj minoriteteve ose të minoriteteve ndaj popullatës
shumicë [3]. Kështu, p.sh., derisa në vitin 1999 në Gjilan janë shënuar 50 vrasje të
pjesëtarëve të minoriteteve (kryesisht serbëve dhe romëve), gjatë këtij viti janë
regjistruar “vetëm” dy vrasje të serbëve. Pavarësisht nga motivet dhe shkaqet e
këtyre vrasjeve, apo edhe të krimeve të tjera serioze ku viktima janë pjesëtarët e
përkatësive të ndryshme etnike, ato kanë jehonë të madhe ndër pjesëtarët e grupeve
të ndryshme etnike, shkaktojnë polarizim të mëtejmë ndëretnik, i cili edhe ashtu
është shumë i lartë, dhe ndikojnë në masë të madhe në destabilizimin e situatës
politike në Kosovë. Është më rëndësi e dhëna se për krimet serioze të kryera gjatë 
periudhës janar-qershor të këtij viti për rreth 44% të rasteve nuk dihet përkatësia
etnike e të dyshuarve për krime[1]. Një përqindje e tillë e lartë lë hapësirë për
spekulime dhe akuza të ndërsjella të grupeve të ndryshme etnike në Kosovë dhe për 
shfrytëzimin e tyre për qëllime politike. Prandaj, rritja e efektivitetit në zbardhjen e
rasteve ku dyshohet se kryesit e krimeve dhe viktimat janë pjesëtarë të grupeve të
ndryshme etnike do t’i kontribuonte konsiderueshëm relaksimit të raporteve
ndëretnike.

Siguria personale 

30.

31.

Siç është konstatuar edhe më lart, mbështetur në të dhënat zyrtare për krimet
ndaj personit (vrasjet, kidnapimet, kërcënimet, sulmimet) - disa prej të cilave janë
paraqitur në tabelën 4.1 - siguria personale gjatë gjysmës së parë të këtij në krahasim
me periudhën e njëjtë të vitit 2001 është përmirësuar, përveç në pikëpamje të 
sulmeve, dhunimeve dhe tentimdhunimeve. Mirëpo, këto të dhëna nuk mund të 
merren si pasqyrë e plotë e shkallës së dhunës ndaj individëve, pasi që një përqindje
mjaft e madhe e popullatës kosovare nuk i lajmëron ende në polici aktet e dhunës të 
ushtruar ndaj tyre. (Hulumtimi ynë i opinionit tregon se rreth 28% e atyre që kanë 
qenë viktimë e krimit ose dhunës nuk e kanë paraqitur rastin në polici.) Edhe
vjedhjet me dhunë po ashtu janë shtuar. Hulumtimet tona të opinionit tregojnë se
kosovarët ndihen më pak të sigurt tani sesa që ndiheshin para tre-katër muajve, çka
mund të vihet në ndërlidhje me rritjen e sipërpërmendur të disa llojeve të krimeve
dhe dhunës ndaj individëve. Hulumtimet po ashtu tregojnë se pjesëtarët e
komunitetit serb dhe komuniteteve të tjera ndihen më pak të sigurt në rrugë dhe në 
shtëpi sesa shqiptarët (shih tabelën 4.2). Kështu, derisa 24% e shqiptarëve ndihen
“shumë të sigurt“ dhe 26,3% “mjaft të sigurt“ në rrugë, 11,3% e serbëve ndihen
“shumë të sigurt“ dhe 27,2% “mjaft të sigurt“ në rrugë. Edhe pjesëtarët e 
minoriteteve të tjera ndihen më pak të sigurt se shqiptarët: 16% nuk ndihen aspak të 
sigurt në shtëpi dhe 14,2% në rrugë. Pasiguria më e madhe personale e serbëve dhe
minoritarëve të tjerë në krahasim me shqiptarët tregon se lëvizja e tyre e lirë nuk
është siguruar ende në shkallë të duhur dhe se duhen bërë përpjekje më të mëdha se 
deri tani në këtë drejtim, për të arritur kohezion dhe stabilitet më të madh shoqëror.

Tabela 4.2. Opinioni lidhur me sigurinë nga krimi dhe dhuna kur respondenti është
vetëm në shtëpi dhe kur është në rrugë

Vetëm në shtëpi Në rrugë

Shqiptarët Serbët Të tjerët Shqiptarët Serbët Të tjerët

Pa përgjigje 0,8 2,1 0,0 0,5 2,6 0,6

Shumë i sigurt 13,1 5,6 16,0 24,0 11,3 21,9

Mjaft i sigurt 30,6 22,1 26,0 31,8 27,6 27,2

Mesatarisht i sigurt 26,3 27,2 16,6 23,8 27,2 13,0

Deri diku i  pasigurt 22,2 25,1 25,4 15,7 22,6 23,1

Aspak i sigurt 7,0 17,9 16,0 4,2 8,7 14,2

Gjithsej 100,0 100,0 100,0 100,0 100,0 100,0

Hulumtimi ynë i opinionit tregon se besimi në punën e organeve policore dhe
të gjyqësisë, që në një masë është po ashtu indikator i sigurisë publike - e në veçanti
i asaj personale, nuk është i njëjtë: respondentët janë shumë më të kënaqur me
punën e organeve policore sesa me të gjyqësisë. Kështu, derisa 33,4% e
respondentëve janë deri diku të kënaqur dhe 18,9% shumë të kënaqur me punën e
policisë ndërkombëtare (CIVPOL), kurse 36,3% deri diku të kënaqur dhe 41,8%
shumë të kënaqur me punën e shërbimit policor kosovar (SHPK), me punën e
gjyqeve janë deri diku të kënaqur 18,6% të respondentëve dhe vetëm 3,3% shumë të 
kënaqur (shih tabelën A.3 në aneks). Ndër faktorët që ndikojnë në shkallën
relativisht të ulët të besimit ndaj gjykatave duhet kërkuar efikasitetin e tyre të ulët
dhe opinionin e respondentëve për praninë e korrupsionit në këto institucione
(tabela A.4 në aneks). 

Përkundër besimit mjaft të madh në organet policore të numrit të përgjithshëm të
respondentëve, besimi i pjesëtarëve të komunitetit serb është shumë më i vogël sesa 
ai i shqiptarëve: 42,1% të serbëve aspak nuk janë të kënaqur me punën e CIVPOL-

it, 82,6% me punën e SHPK-së dhe 62,1% me punën e gjyqeve (tabela 4.3). Një
percepcion i tillë është në lidhshmëri me faktin se popullatës serbe ende nuk i është
siguruar lëvizja e lirë në tërë territorin e Kosovës. Në një masë, edhe mosshtrirja
dhe moskryerja e funksioneve të institucioneve policore dhe gjyqësore në enklavat
ku kryesisht jetojnë serbët ndikon në krijimin e mosbesimit të qytetarëve në këto
institucione.

Tabela 4.3. Opinioni i respondentëve lidhur me punën e organeve policore dhe gjyqeve të
Kosovës (në përqindje)

CIVPOL SHPK Gjyqet

Shqiptarët Serbët Shqiptarët Serbët Shqiptarët Serbët

Pa përgjigje 1,6 2,6 0,7 6,7 19,6 7,2

Aspak të kënaqur 12 42,1 3,6 82,6 17,3 62,1

Deri diku të pakënaqur 32,2 41,5 11,5 10,3 40,2 25,1

Deri diku të kënaqur 35,1 13,3 38,7 0,5 19,3 5,6

Shumë të kënaqur 19,1 0,5 45,4 0 3,5 0

Gjithsej 100 100 100 100 100 100

Krimi i organizuar dhe korrupsioni

32. Ka një kohë të gjatë që mediat pohojnë se në Kosovë ekziston krimi i
organizuar, mirëpo deri vonë nuk janë dhënë indikacione të sigurta apo të dhëna
konkrete as për ekzistimin e tij e as për vëllimin e këtij lloj krimi. Përjashtim bënin
rastet e zbuluara nga policia e UNMIK-ut të kontrabandimit të drogës dhe
trafikimit të femrave për prostitucion[4], mirëpo edhe në këto raste nuk është
konstatuar se fjala është për krim të organizuar, edhe pse është e njohur se këto
dukuri në Ballkan dhe më gjerë janë pjesë e krimit të organizuar - zakonisht të
karakaterit ndërkombëtar. Vetëm tani vonë, pas “zero tolerancës për krimin” të
shpallur nga Michail Steiner në pranverë të këtij viti, shërbimet policore të zbulimit
arritën deri te rezultatet e para të zbulimit të krimit të organizuar: kontrolli i fabrikës
së duhanit në Gjilan zbuloi dëshmi të një krimi të organizuar mirë që udhëhiqej për
një kohë të gjatë për të prodhuar dhe shpërndarë cigare të falsifikuara të cilave u
ngjiteshin emra të mirënjohur, si Marllboro dhe Regal, përkundër faktit se nuk 
dispononin me asnjë licencë për prodhimin e tyre. Nuk është bërë ende e njohur se
a janë zbuluar rrënjët më të thella të këtij rasti, pasi që ndërkohë përgjegjësit e
fabrikës së duhanit janë liruar nga arresti. “Krimi i organizuar ekziston pa mëdyshje,
mirëpo hulumtimet tona indikojnë se nuk ekziston ndonjë ‘Big Boss’ ose autoritet
qendror”, shkruajnë dy zyrtarë të lartë të policisë së UNMIK-ut në revistën “Focus
Kosovo” të qershorit 2002[5]. Prodhimi ilegal i cigareve është vetëm njëri ndër 
aktivitetet ilegale aktualisht të pranishme në Kosovë. Shumë herë deri tani është 
bërë publike se konsumi aktual i cigareve, naftës dhe i shumë produkteve tjera që 
importohen është shumë më i madh sesa i atyre të doganuara. Kjo tregon se shumë
nga këto produkte janë të kontrabanduara dhe se, me gjasë, si edhe në shumë vende
të tjera, janë në lidhshmëri me krimin e organizuar. Përveç humbjeve që i 
shkaktojnë ekonomisë dhe buxhetit, ndërmarrjet kriminale krijojnë pasuri për 
kriminelët dhe sigurojnë kapital për investime në forma të tjera të krimit - 
kontrabandë të drogës ose të armëve, trafikim të femrave për prostitucion. Këto
akte shumë shpesh përcillen me kërcënime dhe frikësime të individëve, duke
shkaktuar kështu pasiguri publike dhe personale si dhe mosbesim ndaj autoriteteve
civile dhe ndaj institucioneve qeverisëse. Për këto arsye, zbulimi më i shpejtë se i 
deritanishëm i krimit të organizuar dhe përshpejtimi i proceseve gjyqësore përkatëse

paraqesin parakusht të rëndësishëm për stabilizimin e rrjedhave ekonomike dhe 
politike, por edhe të sigurisë publike dhe personale në Kosovë. Kontrolli më efikas
se deri tani i qarkullimit ilegal të mallrave nga vendet që e rrethojnë Kosovën si dhe 
unifikimi i procedurave dhe tarifave doganore sipas standardeve evropiane janë po
ashtu mënyra për luftimin e krimit të organizuar.

33.

34.

Keqpërdorimet dhe korrupsioni në Kosovë janë dukuri mjaft të përhapura dhe 
ndikojnë negativisht në rrjedhat normale të jetës së qytetarëve dhe dëmtojnë
ekonominë e Kosovës. Një opinion i tillë mbizotëron një kohë të gjatë ndër
qytetarët e Kosovës dhe si dukuri është denoncuar shpesh në media. (Hulumtimet
tona të opinionit të realizuara gjatë majit 2002 kanë treguar se rreth 66% të
shqiptarëve dhe 90% të serbëve ishin të mendimit se korrupsioni është i përhapur 
në Kosovë[6].) Megjithatë, vetëm tani vonë kanë filluar të bëhen publike rastet e 
zbuluara ose zyrtarisht të dyshuara të korrupsionit në ndërmarrjet dhe shërbimet 
publike. Së pari është bërë publik, nga zyrtarët e UNMIK-ut në pranverë të këtij
viti, rasti i keqpërdorimit në KEK të 4,5 milionë eurove të cilat ishin ndarë nga ana
e Bashkimit Evropian për import të energjisë gjatë tre muajve të parë të vitit 2001.
Dëshmi akuzuese për shpërdorime të mëdha ka edhe për PTK-në. “Në ato 
kompani (KEK dhe PTK) korrupsioni ekziston që nga ofrimi i tenderëve dhe
pastrimi i dyshuar i parave”, pati deklaruar kryeministri Bajram Rexhepi në fund të
majit 2002[7], duke e përsëritur të njëjtin mendim edhe në qershor 2002[8].
Dyshimet dhe arrestimet për korrupsion dhe keqpërdorime në Shërbimin Doganor
u bënë publike vetëm gjatë verës së këtij viti, edhe pse keqpërdorimi dhe
korrupsioni në këtë shërbim ishte denoncuar në media qe sa kohë.

Karakteristikë e të gjitha këtyre rasteve është se ato ishin të pranishme për një
kohë të gjatë, se qytetarët e Kosovës ishin të vetëdijshëm për ato dhe se zbulimi i
tyre bëhej shumë ngadalë dhe jo pa pasoja për ekonominë e Kosovës dhe sigurinë e
qytetarëve të saj[9]. Si edhe me rastin e hulumtimit tonë të opinionit në pranverë të
këtij viti, edhe hulumtimi ynë i tanishëm i opinionit indikon shkallë të lartë të
korrupsionit në shumë institucione – shumë më të lartë sesa që deri tani është 
konstatuar zyrtarisht. Kështu, 76,8% të shqiptarëve, 54,9% të serbëve dhe 80,5% të
të tjerëve “pajtohen deri diku“ ose “plotësisht pajtohen“ se në shërbimin doganor
ka korrupsion (tabela A.7 në aneks). I ngjashëm është edhe opinioni për korrupsion 
në administratën lokale dhe në gjyqe, kurse percepcioni për prani të korrupsionit në 
polici është shumë më i vogël – shih tabelat A.5 dhe A.7 në aneks. Lidhur me 
ekzistimin e korrupsionit në administratën lokale ka pasur edhe prononcime zyrtare,
siç është ai i administratorit ndërkombëtar të komunës së Prishtinës[10].

Respondentët e hulumtimit të opinionit mendojnë se moszbatimi efikas i ligjit është
shkaktari kryesor i korrupsionit në Kosovë – rreth 44% janë të këtij mendimi, kurse
si shkaktarë të tjerë të rëndësishëm i identifikojnë pagat e ulëta në shërbimet publike
– rreth 38% (shih tabelën A.9 në aneks). Vështirësitë aktuale buxhetore
pamundësojnë rritjen e pagave të të punësuarve në shërbimet publike, mirëpo,
megjithatë, puna më efektive e organeve të ndjekjes dhe të judikaturës mund dhe
duhet të arrihet për ta luftuar shkallën e lartë të tanishme të keqpërdorimeve dhe
korrupsionit në Kosovë.

ANEKSI 1. Rezultate të 
zgjedhura nga sondazhi i 

opinionit

Shënim. Hulumtimi i opinionit për këtë raport është realizuar në korrik të vitit
2002 nga ana e ekipit hulumtues të Riinvest-it. Pjesa e hulumtimit të opinionit në
enklavat serbe është realizuar nga agjencioni “Prism Research“ agency (Sarajevë,
Bosnje dhe Hercegovinë).

Hulimtimi është realizuar nëpërmjet intervistimit të drejtpërdrejtë të 1.275
respondentëve. Prej tyre, 911 kanë qenë shqiptarë (nga të cilët 32 që jetojnë në
eknlavën e Mitovicës veriore), 195 serbë, 81 boshnjakë (nga të cilët 42 që jetojnë në
enklavën e Mitovicës veriore) dhe 88 respondentë të minoriteteve të tjera që jetojnë
në Kosovë (turq, goranë dhe romë – ashkali dhe egjjiptas). Në mënyrë që opinioni i
grupeve minoritare të jetë sa më i besueshëm, numri i respondentëve nga
minoritetet është zgjedhur të jetë më i madh sesa që është përfaqësimi i tyre
procentual në tërë popullatën kosovare.

Mostra është zgjedhur sipas metodës së mostrimit të rastit dhe ka qenë e stratifikuar
në bazë të regjioneve gjeografike (7 regjione - 33% që jetojnë në regjionin e
Prishtinës; distribucioni procentual në regjionet tjera të Kosovës është bërë në 
përputhje me përqindjet përkatëse para konfliktit), raportit 1:1 të meshkujve ndaj
femrave, dhe raportit 1:1 i popullatës rurale ndaj asaj urbane. Popullata e
intervistuar ka qenë e moshës mbi 18 vjet.

Tabela A.1. Opinioni lidhur me problemet më të mëdha me të cilët  ballafaqohet sot Kosova

Shqiptarët Serbët Të tjerët
Shqiptarët dhe 

boshnjakët në enklava

Pasiguria për statusin final 37,0 43,1 32,0 58,1

Korrupsioni dhe qeverisja e dobët 18,8 13,3 11,8 13,5

Varfëria 13,3 6,7 15,4 10,8

Çmimet e larta 3,7 1,5 8,9 0,0

Krimi 1,1 17,4 5,3 0,0

Papunësia 24,9 13,8 25,4 17,6

Tjetër 0,3 1,5 0,0 0,0

ND/ PP 0,9 2,6 1,2 0,0

Gjithsej 100 1000 100 100

Tabela A.2. Opinioni lidhur me ecuritë e tanishme politike në Kosovë

Shqiptarët Serbët Të tjerët

ND/ PP 3,6 1,5 5,3

Shumë i pakënaqur 13,3 61,5 7,1

Deri diku i pakënaqur 35,9 20 36,1

As i kënaqur as i pakënaqur 33,2 11,8 19,5

Deri diku i kënaqur 10,2 4,6 22,5

Shumë i kënaqur 3,7 0,5 9,5

Gjithsej 100 100 100

Tabela A.3. Opinioni lidhur me punën e institucioneve të ndryshme të Kosovës* (në 
përqindje)

ND/PP
Aspak të 
kënaqur

Deri diku të 
pakënaqur

Mjaft të 
kënaqur

Shumë të 
kënaqur

Gjithsej

UNMIK-u 3,1 21,6 48,1 21,2 6 100

Parlamaneti 2,6 11,9 35,9 39 10,6 100

PSSP-ja 3,8 12 40,4 33,4 10,4 100

Gjyqet 19,1 20,7 38,3 18,6 3,3 100

Qeveria 1,5 9,2 29,1 41,2 19 100

KFOR-i 2,6 7,7 19,8 38,9 30,9 100

CIVPOL-i 1,7 14 32 33,4 18,9 100

SHPK-ja 1,2 8,5 12,1 36,3 41,8 100

* - Të dhënat janë ponderuar sipas përqindjes së pjesëmarrjes së komuniteteve në popullsinë e 
Kosovës (88% shqiptarë, 6% serbë dhe 6% të tjerë)

Tabela A.4. Opinioni lidhur me praninë e korrupsionit në gjyqe dhe në shërbimin policor* (në %)

Gjyqet Policia

Shqiptarët Serbët Të tjerët Shqiptarët Serbët Të tjerët

ND/ PP 26,0 18,5 23,1 18,9 20,0 24,3

Aspak nuk pajtohem 8,0 21,1 3,6 34,7 24,1 29,6

Deri diku nuk pajtohem 13,4 9,7 16,0 18,4 11,3 23,1

Pajtohem deri diku 31,7 13,8 40,9 18,3 16,9 17,1

Pajtohem plotësisht 20,9 36,9 16,6 9,7 27,7 5,9

Gjithsej 100,0 100,0 100,0 100,0 100,0 100,0

* Pyetja: Pajtoheni ose nuk pajtoheni se korrupsioni është i pranishëm në institucionet vijuese?

Tabela A.5. Opinioni për zgjidhjen më të mirë të statusit të Kosovës (në përqindje)

Shqiptarët Serbët Të tjerët

ND/ PP 2,1 15,4 3,6

Pavarësia e Kosovës brenda kufijve të tanishëm 74,2 2,1 75,1

Pavarësia e Kosovës pas ndarjes së hapësirave serbe 3,2 25,1 6,5

Gjendja e tanishme (protektorat ndërkombëtar) 1,9 2,1 10,1

Bashkimi me Shqipërinë 18,1 0,5 3,6

Shtet konferderal me Serbinë, njësoj si Mali i Zi 0 11,3 1,2

Diçka tjetër* 0,5 43,6 0

Gjithsej 100 100 100

* Respondentët serbë kanë shënuar autonominë e Kosovës në kuadër të Serbisë si zgjidhje

Tabela A.6. Opinioni lidhur me praninë e korrupsionit në shëndetësi dhe në arsim* (në %)

Shëndetësia Arsimi

Shqiptarët Serbët Të tjerët Shqiptarët Serbët Të tjerët

Pa njohuri / Pa përgjigje 10,7 7,7 10,7 12,7 11,3 16,0

Aspak nuk pajtohem 9,0 16,9 19,5 12,2 27,2 21,9

Deri diku nuk pajtohem 15,6 27,7 23,7 20,6 26,7 19,5

Pajtohem deri diku 33,3 31,8 33,7 33,2 29,2 32,5

Pajtohem plotësisht 31,5 15,9 12,4 21,3 5,6 10,1

Gjithsej 100,0 100,0 100,0 100,0 100,0 100,0

* Pyetja: Pajtoheni ose nuk pajtoheni se korrupsioni është i pranishëm në institucionet vijuese?

Tabela A.7. Opinioni lidhur me praninë e korrupsionit në shërbimin doganor dhe në
administratën lokale* (në përqindje)

Shërbimi doganor Administrata lokale 

Shqiptarët Serbët Të tjerët Shqiptarët Serbët Të tjerët

ND/ PP 11,7 9,7 8,3 17,8 13,3 17,2

Aspak nuk pajtohem 4,7 19,5 1,8 7,8 16,9 5,3

Deri diku nuk pajtohem 6,8 15,9 9,4 12,4 20,5 30,8

Pajtohem deri diku 26,5 21,1 31,4 34,2 31,4 38,5

Pajtohem plotësisht 50,3 33,8 49,1 27,8 17,9 8,2

Gjithsej 100,0 100,0 100,0 100,0 100,0 100,0

* Pyetja: Pajtoheni ose nuk pajtoheni se korrupsioni është i pranishëm në institucionet vijuese?

Tabela A.8. Opinioni lidhur me shkaktarët e korrupsionit (në përqindje)

Shqiptarët Serbët Të tjerët

Pagat e  ulëta 40,5 17,4 23,7

Mungesa e etikës 10,8 15,4 17,8

Mungesa e zbatimit të ligjit 42,6 56,4 50,3

Tjetër 2,2 0,5 1,8

ND/ PP 4 10,3 6,5

Gjithsej 100 100 100

Tabela A.9. Opinioni lidhur me gatishmërinë për kthimin e refugjatëve (në përqindje)

Shqiptarët Serbët Të tjerët

Pajtohem me kthimin në pronën e tyre të
mëparshme

40,8 91,8 58

Pajtohem me kthimin në vendbanime të 
reja

3,5 0,5 7,7

Nuk pajtohem fare me kthimin 30,4 2,1 5,3

Nuk ka të bëjë me mua (nuk ka refugjatë
në mjedisin tim)

15,1 2,1 15,4

ND/ PP 10,1 3,6 13,6

Gjithsej 100 100 100

Tabela A.10. Modeli shpjegues lidhur me atë se sa janë të kënaqur respondentët me ecuritë e 
tanishme politike në Kosovë – Serbët kosovarë

Variablat e pavarura Koeficienti i regresionit (gabimi standard)

Mosha 0.107 (0.040) ** 

Meshkujt 0.064 (0.054)

Edukimi 0.005 (0.011)

Madhësia e vendbanimit 0.026 (0.019)

Serbët kosovarë -0.804 (0.077) *** 

Mirëqenia ekonomike 0.095 (0.029) ** 

Të kënaqur me ecuritë ekonomike 0.475 (0.029) ***

Optimizmi për të ardhmen 0.039 (0.020) * 

R2 i adaptuar 0.32

Niveli i sinjifikancës: *p<0.05, **p<0.01, ***p<0.001
Variabla e varur: Të kënaqur me ecuritë e tanishme politike në Kosovë

Tabela A.11. Modeli shpjegues lidhur me atë se sa janë të kënaqur respondentët me ecuritë e 
tanishme politike në Kosovë – shqiptarët kosovarë

Variablat e pavarura Koeficienti i regresionit (gabimi standard)

Mosha 0.081 (0.041) * 

Mashkujt 0.078 (0.056)

Edukimi -0.019 (0.011)

Madhësia e vendbanimit -0.007 (0.020)

Shqiptarët kosovarë 0.189 (0.062) ** 

Mirëqenia ekonomike 0.094 (0.030) ** 

Të kënaqur me ecuritë ekonomike 0.486 (0.030) ***

Optimizmi për të ardhmen 0.050 (0.021) ** 

R2 i adaptuar 0.27

Niveli i sinjifikancës: *p<0.05, **p<0.01, ***p<0.001
Variabla e varur: Të kënaqur me ecuritë e tanishme politike në Kosovë

Tabela A.12. Modeli shpjegues për ndikimin e faktorëve të ndryshëm në mundësinë për
bashkëjetesë paqësore

Variablat e pavarura Koeficienti i regresionit (gabimi standard)

STATUSI SOCIAL

Mosha -0.000 (0.003)

Madhësia e vendbanimit -0.004 (0.023)

Meshkujt -0.032 (0.064)

Edukimi 0.001 (0.014)

I punësuar me kontratë 0.015 (0.067)

I zhvendosur -0.118 (0.097)

Serb kosovar -0,431 (0.134)***

PIKËPAMJET

Mirëqenia subjektive 0.093 (0.030)**

Përcjellja e politikës 0.112 (0.033)***

Besimi në komunitetin ndërkombëtar 0.095 (0.030)***

Historia ka ndikim të në të tanishmen -0.139 (0.023)***

R2 i adaptuar 0,74

Niveli i sinjifikancës: *p<0.05, **p<0.01, ***p<0.001
Variabla e varur: Përkundër së kaluarës, shqiptarët dhe serbët mund të jetojnë dhe punojnë
sëbashku në paqe

ANEKSI 2. Ngjarje gjatë 
periudhës maj-gusht 2002

Maj

Bruksel, 9 maj - Burimet diplomatike në NATO paralajmërojnë se deri në
fund të këtij viti (2002) nga Kosova do të largohen rreth 5.000 ushtarë të
KFOR-it.
Prishtinë, 9 maj - Konferenca e donatorëve ndërkombëtarë të tubuar në
Prishtinë vednosi të dhurojë mbi 17 milionë € për fillimin e programit për 
kthimin e të zhvendosurve në Kosovë.
Prishtinë, 10 maj - Ministrat e financave të rajonit, të mbledhur në Prishtinë,
zotohen për ta luftuar kontrabandën e cigareve.
Gjilan, 13 maj - Qeveria e Kosovës miraton ndarjen e një milion € për sanimin
e pasojave të shkaktuara nga tërmeti që më 25 prill ka goditur Gjilanin me 
rrethinë.
Prishtinë, 17 maj - Shefi i doganave të Kosovës Ylber Rraci është arrestuar 
nga policia ndërkombëtare për shkak të dyshimit për bashkëpunim me
kontrabandistët e mallrave të ndryshme.
Prishtinë, 22 maj - Ministria e Mirëqenies Sociale paralajmëron aprovimin e
paketës së ligjeve për mbrojtjen e pensionistëve dhe personave në moshë.
Prishtinë, 23 maj – Kryeadministratori i Kosovës Michael Steiner anulon dhe
e shpall të pavlefshme Rezolutën për ruajtjen territoriale të Kosovës, të
miratuar të njëjtën ditë nga deputetët e Kuvendit të Kosovës.
Prishtinë, 24 maj - Kuvendi i Kosovës e miraton programin e Qeverisë së
Kosovës.
Prishtinë, 30 maj - OPIC and UNMIK nënshkruajnë marrëveshjen për
garantimin e investimeve në Kosovë.

Qershor

Prishtinë, 4 qershor - Kryeadministratori i Kosovës Michael Steiner deklaron
se në Kosovë janë kthyer 2,800 serbë të shpërngulur më parë dhe se po
përmirësohen kushtet për kthimin e tyre.
Prishtinë, 12 qershor - Qeveria e Kosovës betohet solemnisht para
kryeadministratorit të Kosovës Michael Steiner.
Prishtinë, 13 qershor – PSSP dekreton Rregulloren mbi KTA-në.
Prishtinë, 15 qershor - Michael Steiner shpalos strategjinë për zgjidhjen e
problemit të Mitrovicës, duke veçuar idenë e tij për zero tolerancë ndaj krimit
të organizuar në Kosovë.
Prishtinë, 19 qershor - Policia speciale e UNMIK-ut arreston tre eprorë të
lartë të Trupave Mbrojtëse të Kosovës, për të cilët dyshohet se kanë kryer
krime të rënda kundër shqiptarëve në qershor të vitit 1999.
Gjilan, 26 qershor - Kryeprokurori i Prokurorisë Publike të Qarkut në Gjilan
ngrit aktpadinë kundër tre udhëheqësve të Fabrikës së Duhanit në Gjilan, e cila
fabrikë akuzohet për prodhim të paligjshëm të cigareve.
Shkup, 26 qershor – Fillon qarkullimi pa viza në Maqedoni për qytetarët e 
Kosovës, të cilët posedojnë pasaporta të UNMIK-ut.

Korrik

Prishtinë, 1 korrik - Kryeadministratori ndërkombëtar i Kosovës, Michael
Steiner ka shfuqizuar Memorandumin e mirëkuptimit për bashkëpunim
ekonomik dhe krijimin e rrethanave për liberalizimin e tregtisë ndërmjet
Kosovës dhe Shqipërisë, të nënshkruar më 30 maj nga Ministri i Tregtisë dhe i
Industrisë së Kosovës dhe Ministrja e Ekonomisë së Shqipërisë.
Prishtinë, 8 korrik – Në Beograd nënshkruhet marrëveshja ndërmjet shefit të
Misionit të OKB-së, Michael Steiner, dhe autoriteteve beogradase për kthimin
e rreth 40 gjyqtarëve e prokurorëve serbë në sistemin e gjyqësisë së Kosovës.
Tiranë, 15 korrik - UNMIK-u dhe Ministria e Ekonomisë në Tiranë
nënshkruajnë Memorandumin e bashkëpunimit ekonomik mes Shqipërisë dhe
Kosovës.
Prishtinë, 17 korrik – Nga gotitja e rrufesë shkaktohet zjarri në termocentralin
“Kosova B”, kur humbi jetën një dhe u lënduan rreth 30 persona, kurse
termocentralit iu shkaktuan dëme të mëdha.
Prishtinë, 25 korrik - Deputetët e Kuvendit të Kosovës miratojnë Ligjin për
arsimin e fillor e të mesëm në Kosovë.
Berlin, 26 korrik - Gjermania zotohet t'i japë 5 milionë euro Kosovës si
ndihmë për të rindërtuar termocentralin e dëmtuar rëndë si pasojë e zjarrit. 
Nju-Jork, 31 korrik – Para Këshillin të Sigurimit të OKB-së, Michael Steiner
deklaron se esenca e strategjisë për vendosjen e pushtetit të UNMIK-ut në
pjesën veriore të Mitrovicës është funksionimi i policisë së OKB-së dhe
zëvendësimi i strukturave paralele me institucionet legjitime.
Prishtinë, 31 korrik - Nga një shpërthim në fshatin Kllokot afër Vitisë janë
plagosur dy ushtarë amerikanë të forcave paqeruajtëse të KFOR-it. 

Gusht

Prishtinë, 5 gusht - Misioni i OSBE-së në Kosovë ka bërë të ditur se në
zgjedhjet lokale në Kosovë do të marrin pjesë 72 subjekte të ndryshme politike,
nga të cilat 28 janë shqiptare, ndërsa 34 serbe. Subjektet tjera u përkasin
grupeve të tjera entike që jetojnë në Kosovë.
Mitrovicë, 9 gusht - Forcat e policisë së ndërkombëtare kanë tentuar ta
arrestojnë kryetarin e "këshillit nacinal" të serbëve të veriut të Mitrovicës Millan
Ivanoviq, por nuk kanë arritur ta arrestojnë atë. Ivanoviq akuzohet për
tentativë vrasjeje gjatë demonstratave të dhunshme në Mitrovicë më 8 prill të
këtij viti kur e u lënduan 26 persona, shumica pjesëtarë të CIVPOL-it.
Prishtinë, 11 gusht – Arrestohet Rrustem Mustafa – Remi, ish-komandant i 
Zonës Operative të Llapit në UÇK-së.
Deçan, 15 gusht - Gjatë një proteste të organizuar në Deçan kundër
arrestimeve të pjesëtarëve të TMK-së, nga policia e UNMIK-ut janë lënduar
disa protestues.
Prishtinë, 28 gusht - Sindikata e Bashkuar e Arsimit, Shkencës dhe 
Teknologjisë kërcënohet me grevë të përgjithshme më 2 shtator nëse nuk
merren garancione nga Ministria e Arsimit se do të rriten rrogat e punëtorëve
të arsimit.

